
Y  mis  hwn,  ar  Hydref  14,  dethlir  200 
mlwyddiant  geni  Evan  James,  awdur 
geiriau  yr  anthem  genedlaethol.  Gyda 
Phontypridd y cysylltir enw Evan James 
(Ieuan ab Iago) a’i fab James James am 
mai  yno  yr  oeddynt  yn  byw  ym  1856, 
blwyddyn  cyfansoddi  Hen  Wlad  Fy 
Nhadau.  Ym  Mharc  Ynysangharad 
mae’r  gofeb  iddynt,  a  heb  fod  fawr 
bellter o’r  fan  lle’r oedd y  ffatri wlân y 
saif Ysgol Evan James, cofeb arall i enw 
Evan. 
I  raddau,  aeth  y  ffaith  mai  yng 

Nghaerffili  y’i  ganed  yn  angof.   Mewn 
bwthyn o’r enw Bryngolau yng nghesail 
hen westy’r “Castle” yng nghanol y dref 
y  bu  hynny.    Dymchwelwyd  y  gwesty 
yn 70 au y ganrif ddiwethaf a bellach saif 
Neuadd y Gweithwyr ar y safle. 

(Rhagor ar dudalen 2) 

Canlyniadau Arholiadau 
2009 – Y Gorau Erioed! 
Llongyfarchiadau  mawr  i  holl  ddisgyblion 
Ysgol  Gyfun  Garth  Olwg  oedd  yn  sefyll 
arholiadau  allanol  Haf  2009!  Gwelwyd 
cynnydd  sylweddol  yn  y  canlyniadau  eleni 
eto – gyda’r ysgol yn mwynhau llwyddiant y 
canlyniadau gorau erioed!   Llwyddodd 69% 
o ddisgyblion ennill pump neu fwy o raddau 
A*  ­  C  –  sy’n  ganlyniad  ardderchog,  a 
llwyddodd 92% o’r disgyblion i ennill pump 
neu  fwy o  raddau A*  ­ G.   Llwyddodd pob 
disgybl i ennill o leia un gradd TGAU eleni. 
Da iawn chi Blwyddyn 11! 
Braf oedd croesawu cymaint ohonynt yn ôl 

i’r  6ed  hefyd  –  eleni  daeth  dros  80%  o’r 
disgyblion  nôl  i’r  ysgol  ar  gyfer  eu  cyrsiau 
ôl­16  –  eto  y  mwyaf  erioed  i  ddychwelyd. 
Mae hynny’n gosod 196 o fewn y 6ed erbyn 
hyn! 
Mwynhaodd  Blwyddyn  13  lwyddiant 

ysgubol eleni hefyd – gyda 82% ohonynt yn 
ennill  o  leiaf  dwy  radd  A  –  C    a  98% 
ohonynt  yn  ennill  o  leiaf  dwy  radd  A –  E. 
Canlyniadau  canmoladwy  yn  wir!    Pob 
dymuniad  da  i  chi  ar  y  cam  nesaf  yn  eich 
gyrfa!    Edrychwn  ymlaen  i’ch  gweld  yn  y 
Noson Wobrwyo ym mis Rhagfyr! 

Dethlir dyddiad geni Evan James mewn 
noson  lawen gyda’r  teitl Pastai’r  Bont 
yng  Nghlwb  Rygbi  Caerffili,  nos 
Fercher,  Hydref  14,  gan  Gwmni  Cwm 
Ni ac aelodau o Gôr Cwm Ni, Caerffili, 
aelodau o Ddawnswyr Nantgarw, Llinos 
Swain a Dafydd Idris a’r delynores Eleri 
Darkins.  Bydd  yr  ail  berfformiad  ym 
Mhontypridd ddiwedd Tachwedd.  Bydd 
y  noson  yn  rhoi  darlun  o  fywyd  Evan 
James drwy ei ganeuon, ei  farddoniaeth 
a chyflwyniadau dramatig. 

Lluniau: 
Amgueddfa 
Pontypridd 

Strategaeth 
Gymunedol 

Mae  Cyngor  Sir  Rhondda  Cynon  Taf  yn 
cynnal  ymgynghoriad  electronig  ar 
Strategaeth  Gymunedol  y  Cyngor  rhwng 
05/10/2009  ­  16/11/2009.    Mae  eich 
sylwadau  yn  bwysig  i’r  Cyngor.  Ewch  i 
www.rhondda­cynon­taf.gov.uk. 

Grant i Greu Canolfan 
Cymunedol 

Mae Capel y Tabernacl, Efail Isaf, wedi 
derbyn  grant  o  £122,071  oddi  wrth 
cronfa  Pawb  a’i  Le  y  Loter i 
Genedlaethol  ar  gyfer  adnewyddu  ac 
ymestyn  ’Y Ganolfan’  i greu adnodd ar 
gyfer  pentref  Efail  Isaf  a’r  gymuned 
Gymraeg  eu  hiaith  yn  y  pentrefi 
cyfagos.  Defnyddir  y  grant  ar  gyfer 
costau adeiladu a ffioedd proffesiynol. 
Hefyd  mae’r  prosiect  wedi  derbyn 

grant  o  £300,000  gan  y  Cynulliad  fydd 
yn  galluogi’r  capel  i  godi  canolfan 
gymunedol aml­bwrpas. 

Dewi Pws  oedd  y gŵr gwadd yn noson 
agoriadol  Clwb  y  Dwrlyn  yng  Nghlwb 
Rygbi  Pentyrch.  Cafwyd  llond  bol  o 
chwerthin  a’r  gynulleidfa  yn  ei  dagrau 
wrth glywed rhai o’r straeon wrth ddilyn 
hynt   bywyd  Dewi  Pws  gyda’r 
Cadeirydd,  Huw  Llywellyn  Davies,  yn 
ei atgoffa o rai o’r digwyddiadau digri. 
Cyflwynwyd  cerdd  gan  Rhys  Dafis 
iddo ar ddiwedd y noson. 

Sbarc afiaith  ­ troi’n sbri’r cyfan yw dy raid, 
Hogyn drwg y llwyfan; 

Boed jôcs neu giamocs neu gân 
Y direidi sy’n drydan 

Rhys Dafis 

Roedd  y  noson  yn  gyfle  i  aelodau 
Clwb  y  Dwrlyn  weld  yr  estyniad 
sylweddol i Glwb Rygbi Pentyrch. 

Hwyl yng 
Nghlwb y Dwrlyn 

Dathlu 
200 mlwyddiant 
geni awdur 

Hen Wlad Fy Nhadau

GOLYGYDD 
Penri Williams 
029 20890040 

HYSBYSEBION 
David Knight 029 20891353 

TRYSORYDD 
Elgan Lloyd 029 20842115 
CYHOEDDUSRWYDD 

Colin Williams 
029 20890979 

CYLCH 
CADWGAN 

CARYL LEWIS 
yn trafod ei gwaith 
yn Festri Bethlehem, 
Gwaelod y Garth. 

Nos Wener, Hydref 16 2009 
am 8.00pm 

Trefnwyr:  Merched y Wawr, 
Cangen y Garth 

Cydnabyddir cefnogaeth 
yr Academi Gymreig. 

Trefnwyd gan Merched y Wawr 
Manylion pellach: 
029 20891577 

Eisteddfod 
y Cymoedd 

Nos Wener Hydref 16eg, 
yn Ysgol Lewis i Ferched, 

Ystrad Mynach. 

Beirniaid 
Cerdd  ­ Alun Guy a Delyth Medi 

Adrodd ­ Catrin Llwyd 
Llenyddiaeth ­ Rhys Dafis 
Dawns ­ Heulwen Jones 

Celf a ffotograffiaeth  ­  Wyn Mason 

Manylion pellach: 
Iola Llwyd, 

Ysgrifenyddes yr Eisteddfod 
07891 177983 

iola.llwyd@mac.com 

THEATR Y SHERMAN 

Theatr Genedlaethol Cymru 
yn cyflwyno 

Tyner yw’r Lleuad Heno 
gan Meic Povey, 

yn Theatr Sherman am 7.45pm. 
Iau, 8 Hydref – Sadwrn, 10 Hydref 

Tocynnau: 029­2064­6900. 

GWERSI  PREIFAT 
CAERDYDD 
Ystod eang o bynciau 
yn cynnwys: 
Cyngor Gyrfaol, 
Technegau Gwrandawiad, 
Technegau Cyfweliad, 
S ia rad   Cyhoeddus , 
Sgiliau Cyflwyno, 
Cymraeg, Saesneg. 

FFONIWCH 07931541372 

Cyngerdd Dathlu 
Côr Godre'r Garth 

yn 35 oed 
yng nghwmni 

Aled Wyn Davies (Tenor) 
a Dave Danford (Offer Taro) 

Nos Sadwrn 31 Hydref 2009 
7pm Capel Tabernacl, 

yr Ais, Caerdydd 

Tocynnau: £6 
(£4 gostyngiadau) 

www.corgodrergarth.com 

Cwis Cyffredinol 
gyda Gareth Roberts 

Nos Fercher, 21 Hydref 

Am 8.00pm 

Yng Nghlwb Rygbi Pentyrch 

Manylion pellach 
029 20891344

LLANTRISANT 
GROESFAEN 

MEISGYN 
Ganed  Evan  James,  awdur  Hen  Wlad  fy 

Nhadau, yng Nghaerffili.  Mewn bwthyn o’r 
enw  Bryngolau  yng  nghesail  hen  westy’r 
“Castle”  yng  nghanol  y  dref  y  bu  hynny. 
Dymchwelwyd  y  gwesty  yn  70 au  y  ganrif 
ddiwethaf  a  bellach  saif  Neuadd  y 
Gweithwyr ar y safle. 
Symudodd  y  teulu  mawr  –  ganed  14  o 

blant,  tri  heb  oroesi’u  babandod – oddi  yno 
yn fuan i’r Ancient Druid Inn, rhwng Argoed 
a Llwyncelyn, a buont yn byw am gyfnod yn 
Ffos­yr­hebog  ar  waun  Gelli­gaer.    Ymhen 
amser, wedi  iddo briodi, bu Evan yn cadw’r 
Druid – ffatri wlân, tafarn a rhes o fythynnod 
–  ac  yno  ganwyd  yr  enwocaf  o’i  blant, 
James,  cyfansoddwr  alaw  Hen  Wlad  Fy 
Nhadau.    Ym  1847  symudodd  y  teulu  i 
Bontypridd, i’r ffatri yn Heol­y­felin, ac yno 
bu byw nes ei farw ym 1878. 
Ni  chofir  amdano  bellach  ond  am  eiriau’r 

anthem.   Eto, yn ei ddydd yr oedd yn uchel 
ei  barch  fel  bardd,  cyflogwr  teg  a  diwyd, 
dinesydd  cydwybodol  a  gŵr  a  thad  gofalus 
o’i  deulu.    Nodir  ei  enw  yn  rhaglen 
Eisteddfod  Cymreigyddion  y  Fenni  1838 
(ddwywaith!) ymhlith y beirdd a ddisgwylid 
i  anrhydeddu’r  ŵyl  â’u  presenoldeb. 
Goroesodd  dwy  gerdd  yn  ei  groesawu’n 
frwd i Bontypridd. 
Drwy  gydol  ei  oes  bu’n  weithgar  gydag 

Urdd  y  Gwir  Iforiaid,  mudiad  elusengar 
Cymraeg  a  gwerinol  oedd  yn  codi  arian  at 
achosion  da  drwy  gynnal  Eisteddfodau  ac 
ati.    Yr  oedd  yn  eisteddfodwr  brwd,  yn 
cystadlu, yn beirniadu neu yn llywyddu.   Ei 
ddiddordeb mawr arall oedd Gorsedd Cadair 
Morgannwg  a  Gwent  a  bu’n  gyfaill  da  i’w 
gymydog  yn  Heol­y­felin,  y  lliwgar  a 
r hyfeddol   Myfyr   Morganwg  – 
Archdderwydd, gwneuthurwr ac atgyweiriwr 
clociau. 
Ni  ellir  honni  ei  fod  yn  fardd  fawr,  eto 

roedd yn gynganeddwr  rhwydd a gadawodd 
lwyth  o  englynion  ar  ei  ôl  –  prin  ddyrnaid 
ohonyn  nhw welodd  olau  dydd  yn  ystod  ei 
oes.    Sgrifennodd  eiriau  ar  gyfer  llu  o 
alawon  poblogaidd  ei  gyfnod  –  geiriau  i’w 
canu  yng  nghyfarfodydd  yr  Iforiaid. 
Cyfansoddodd  gerddi  yn  croesawu 
datblygiadau  diwydiannol  fel  agor  y 
rheilffordd o Bontypridd i Ferthyr ym 1841. 
Ni hiraethai, fel Brynfab a Glanffrwd, am yr 
hen  Forgannwg  cyn  dyfodiad  y  “gweithie”. 
Dyn  busnes  oedd Evan – er mor  rhamantus 
ei  agwedd  at Dderwyddaeth,  ei  gariad  at  yr 
iaith  a’i  ddiddordeb  yn  hanes  ei  wlad.    Yr 
oedd  gwaith  yn  dod  a  phobol,  a  phobol  yn 
dod a busnes. 
Yr oedd yn ddarllenwr mawr.  Yr oedd yn 

ei  feddiant  y  ddwy  gyfrol  o  Hanes  y 
Brytaniaid a’r Cymry gan Gweirydd ap Rhys 
wedi  eu  rhwymo  yn  y  lledr drutaf – ’doedd 
Evan  ddim  yn  brin  o  geiniog  neu  ddwy. 
Dengys adroddiadau papur newydd o rai o’i 
anerchiadau  Eisteddfodol  ôl  darllen  mawr 
a’r  un  modd  draethodau  a  anfonodd  i’r 

Eisteddfodau.    Yr  oedd  yn  gyfarwydd  â 
gweithiau Adam Smith a David Hume. 
Yr  oedd  yn  olyniaeth  y  dynion  disglaer 

hynny o’r ddeunawfed ganrif y cyfeiriodd yr 
Athro  Gwyn  Alfred  Williams  atynt  fel  yr 
Oleuedigaeth  Gymreig.    Gwŷr  fel  Lewis 
Hopkin  o  Landyfodwg,  ffermwr,  crefftwr  a 
bardd  a’i  dŷ’n  llawn  llyfrau  Cymraeg, 
Saesneg,  Lladin  a  Ffrangeg;  William 
Edwards,  gweinidog  Groeswen,  cynllunydd 
Treforys  ac  adeiladydd  pont  Pontypridd; 
Dafydd  Niclas  y  bardd  delynor  fu’n  athro 
teulu Aberpergwm; Edward Ifan, Ton Coch, 
ffermwr  ac  englynwr  campus;  a  Morgan 
John  Rhys,  Llanbradach,  emynydd, 
golygydd  Y  Cylchgrawn  Cymraeg  oedd  yn 
cyfieithu  syniadau  crefyddol  deïstaidd  y 
Ffrancwr  Volney  a’i  cyhoeddi  yn  ei 
gylchgrawn. 
Yn  ogystal  â  gwehydd,  bu  Evan  yn 

dafarnwr  a  bragwr,  a  medrai  honni  bod  yn 
wneuthurwr  telynau  –  adeiladodd  ddwy  o 
leiaf.    Yr  oedd  yn  fardd  ac  y  mae’n  bosib 
iawn ei fod yn delynor hefyd.  Gŵr gwerth ei 
gofio. 

Gwyn Griffiths 

Evan James 
Awdur ein 
Hanthem 

Gohebydd y mis: Sara Davies 
Anfonwch  newyddion  mis  Hydref  at 
Margaret White 01443 225091 

Genedigaeth 
Llongyfarchiadau  cynnes  i  Bethan  a Bob  ar 
enedigaeth  Megan  ar  Awst  19eg.    Maent 
wedi ymgartrefu ym Mryste.  Mae Bethan yn 
wreiddiol o Lantrisant ac yn gyn­ddisgybl yn 
Y.G.G. Llantrisant ac Ysgol Gyfun Llanhari. 
Mae  Nain  a  Taid,  sef  Robert  a  Margaret 
Calvert  wrth  eu  boddau  gyda'i  hwyres  fach 
gyntaf. 

Llongyfarchiadau 
Llongyfarchiadau  i  Katie  Westphal  o 
Lantrisant  sydd  wedi  ei  dewis  yn  aelod  o 
dim  golff  ysgolion  Cymru.    Mae  Katie  yn 
ddisgybl  yn  Ysgol  Gyfun  Llanhari. 
Teithiodd  i  Fulford  Heath,  Birmingham  ar 
Awst 23ain i chwarae yn erbyn tîm ysgolion 
Lloegr. 

Canlyniadau 
Llongyfarchiadau i bawb sydd wedi llwyddo 
yn  eu  harholiadau  T.G.A.U.  a  lefel  A  yn 
ystod yr haf.  Pob hwyl i chi gyd i'r dyfodol 
yn eich gwahanol feysydd. 

Swydd newydd 
Llongyfarchiadau i Steve Lamb o Lantrisant 
sydd  wedi  cael  swydd  gydag  ESTYN  yn 
ddiweddar. 

Gwellhad buan 
Dymuniadau  gorau  i  Eirlys  Lamb  a  gafodd 
lawdriniaeth  ar  ei  throed  yn Llandochau  yn 
ddiweddar. 
Gwellhad  buan    hefyd  i  Diane  James  o 

Lantrisant ac i Delyth Williams o Cross Inn; 
cafodd y ddwy lawdriniaethau yn ddiweddar. 
Cafodd  Diane  lawdriniaeth  ar  ei  braich  a 
Delyth lawdriniaeth ar ei phenglin. 
Pob  dymuniad  da  hefyd  i  Eric  Davies  o 

Lantrisant sydd yn derbyn triniaeth ar hyn o 
bryd. 

Hysbyseb 
Mae  Beryl  a  John  Rowlands  o  Westhill 
Drive, Llantrisant yn gwerthu organ  fechan. 
Am  fanylion  pellach  cysylltwch  a  nhw  ar 
01443 222035 

Y plac sy'n nodi man ei eni yng 
Nghaerffili.  Pam 1893 fel dyddiad ei 
farw wn i ddim ­ bu farw ym 1878. 

Gweithdai Bro Taf 
Cynhaliwyd  parti  arbennig  ar  nos  Sadwrn, 
12 Medi i ddathlu dau ben­blwydd arbennig 
–  Eirlys  Britton  Jones  yn  60  oed  a  Gavin 
Ashcroft yn 30 oed. Pen­blwydd hapus iawn 
i’r ddau ohonynt. 

Elusen blant yn cynnig 
cynllun i fyfyrwyr 
Bagloriaeth Cymru 

Am  y  tro  cyntaf mae  elusen Achub  y  Plant 
yn  cynnig  cynllun  arbennig  i  fyfyrwyr  i’w 
helpu  i  ennill  cymhwyster  Bagloriaeth 
Cymru. Mae’r elusen yn cydweithio â bwrdd 
arholi  CBAC  i  gysylltu  â’r  ysgolion  a’r 
colegau  sy’n  cynnig  y  cymhwyster  yng 
Nghymru. 
Mae’r  ‘Pecyn  Menter  i  Fyfyrwyr’  (Save 

the  Children’s  Student  Enterprise  Pack)  ar 
gael yn y Gymraeg a’r Saesneg ac yn cynnig 
rhaglen waith hwyliog a hyblyg i bobl ifanc 
ar gyfer sefydlu a rhedeg grwp menter ar ran 
yr  elusen.  Mae’r  cynllun  hefyd  yn  cynnig 
golwg unigryw ar waith Achub y Plant yma 
yng Nghymru a thramor. 
Croeso i ysgolion sydd â diddordeb mewn 

derbyn Pecyn Menter i Fyfyrwyr i gysylltu â 
Jessica  Evans,  Swyddog  Codi  Arian  yn  y 
Gymuned  Achub  y  Plant  ar  029  20803252 
neu  j.evans@savethechildren.org.uk.   Mae’r 
pecyn  gwybodaeth  hefyd  ar  gael  i’w 
lawrlwytho  yn  Gymraeg  a’r  Saesneg  ar  y 
wefan:  www.savethechildren.org.uk/ 
en/6093.htm

PENTYRCH 
Gohebydd Lleol: 
Marian Wynne 

CEFNOGI MENCAP 
Aeth Sara Pickard gyda chriw o bobl ar 
daith o gwmpas Cymru ym mis Awst er 
mwyn  codi  ymwybyddiaeth  o’r 
anawsterau  y  mae  pobl  ag  anableddau 
yn  eu  hwynebu  wrth  deithio  ar 
drafnidiaeth  cyhoeddus.  Dechreuodd  y 
daith ar  fore Llun a  gorffen ar nos  Iau, 
wedi  iddynt  deithio  ar  dros  ugain  o 
fysus  a  dau  drên.  Casglodd    Sara  ei 
hunan  £300  ac  ‘roedd  y  cyfanswm  a 
godwyd  dros  £1000.  Bydd  yr  arian  yn 
mynd  tuag at MENCAP Cymru. Hoffai 
Sara ddiolch i bawb am eu cefnogaeth a 
llongyfarchiadau i’r criw i gyd. 

GENEDIGAETH 
Llongyfarchiadau i Gill a Peter Griffiths 
ar ddod yn Fam­gu a Thad­cu ac i Alice 
ac Ioan ar enedigaeth Ella Betsi allan yn 
L.A. 

Llongyfarchiadau  hefyd  i  Siân  a  Viv 
Harries ar enedigaeth Efa, chwaer fach i 
Jac sy’n mynd i Ysgol y Creigiau. 
Pob dymuniad da i’r ddau deulu. 

SWYDDI NEWYDD 
Llongyfarchiadau    i  Nia  Morris  wrth 
iddi  ddechrau  ar  ei  gwaith  fel  meddyg 
yn Ysbyty Treforus. 

Llongyfarchiadau hefyd    i Deri Hughes 
wrth  iddo  yntau  ddechrau  ar  ei  swydd 
gyda  chwmni  Gwasanaethau  yr 
Ombwdsman Ariannol yn Llundain. 

Dymunwn bob llwyddiant iddynt yn eu 
gyrfaoedd. 

Côr Pendyrus yn “Yr Eglwys yn y Graig”, Helsinki 

Lindsey a Gareth Walters, Gilfach Goch, ar 
ddydd eu priodas, Gorffennaf 4ydd, ym 

Maenordy Meisgyn 

NOFEL 
Cyhoeddir  nofel  “The  Kissing 
Gate”  dan Don Llewellyn  ym mis 
Hydref.  Mae’n  darlunio  bywyd 
yng nghefn gwlad yn ystod cyfnod 
yr Ail Ryfel Byd. 

CAPEL LLANILLTERN 
Llongyfarchiadau  gwresog  i 
Rhiannon  Henry  (  merch  Linda  a 
John  Davies  O  Gapel)  ar  ennill 
Gradd B.A. mewn Ffrangeg  yn  yr 
Haf  a  phob  lwc  yn  ei  swydd 
newydd  yn  Ysgol  Gyfun  Cwm 
Rhymni. 
Pob  lwc  hefyd  i Angharad  fydd 

yn  rhedeg  hanner  marathon 
Caerdydd  ym  mis  Hydref. 
Gwnaeth  Angharad  marathon 
Llundain  ym  mis  Ebrill  mewn 
p e d a i r   a w r   2 9   m un u d . 
Llongyfarchiadau.  Cododd  hi  a'i 
ffrind dros dair mil o bunnoedd ar 
gyfer Anthony Nolan Trust. 

Cefn Llwyfan yn 
PENWYTHNOS MAWR PONTY! 

(Tudalen 15) 

Sara Pickard  (yn y canol) ar daith o gwmpas Cymru gyda Mencap

GILFACH GOCH 
Gohebydd Lleol: 
Betsi Griffiths 

HWYL GŴYL WYTHNOS 
DATWS CEREDIGION 

24 HYDREF - 1 TACHWEDD 
Dewch i Bentre Bach am ddiwrnod llawn 
hwyl a sbri. Neu beth am aros yn y llety 

hunanddarpar 4 seren moethus 

Cewch gyfle i weld y gwahanol fathau o 
datws, amrywiaeth o ryseitiau, offer hau 
a chynaeafu. Cyfle i‛r plant ddysgu ac i‛r 
oedolion gofio am y ffordd yr oedd bwyd 

yn cael ei dyfu! 
—————— 

Hefyd cofiwch am Siôn Corn 
ym Mhentre Bach 

4-20 Rhagfyr*(Ond am ddydd Sadwrn 
12/12/09) 

Ffoniwch am fanylion. Rhaid archebu 
tocynnau ymlaen llaw 

Tŷ Clŷd, Blaenpennal, Aberystwyth, 
Ceredigion SY23 4TW 

pentrebach@btconnect.com 
01974-251676 

www.pentrebach.org 

Pendyrus yn y 
Baltic 

Yn  gynnar  bore  l6eg  o  Awst  wele  yn 
cychwyn  o  ardal  y Rhondda Fach  dri  bws 
yn cludo 130 o bobl gan gynnwys aelodau 
Côr  Meibion  Pendyrus  ynghyd  â'u 
gwragedd,  partneriaid  a  ffrindiau,  ar 
fordaith  hanesyddol  ym modolaeth  y  côr  i 
wledydd  Llychlyn  a  Rwsia  ar  y  llong 
deithio Balmoral. 
Rhoddodd y côr bedair cyngerdd er mawr 

fwynhad i 1200 o deithwyr eraill oedd ar y 
llong  gyda'r  gynulleidfa  ar  eu  traed  yn 
gwerthfawrogi pob un o'r cyngherddau. Yn 
wir cymaint o lwyddiant oedd y canu fel bu 
rhaid  trefnu cyngerdd matinée ychwanegol 
ar  y  llong a'r  lle  yn orlawn a phawb ar eu 
traed  unwaith  eto  yn  cymeradwyo 
diwylliant corawl Cymru. 
Yn ystod y daith roedd cyngherddau wedi 

eu  trefnu  hefyd  yng  ngerddi  enwog Tivoli 
yn  Copenhagen,  Tallin  yn  Estonia  ac  yn 
Travenmunde, gerllaw dinas Lubeck. Yn yr 
Almaen  rhoddwyd  canmoliaeth  uchel  i'r 
côr  am  eu  dehongliad  yn  yr  Almaeneg  o 
"Gytgan  y  Carcharorion"  allan  o  Fidelio, 
unig  opera Beethoven. Mae'r  darn hwn  yn 
adnabyddus  i  gorau  Cymraeg  fel  "O  mae 
hi'n  braf”  ("O  What  Delight")  ond  "O 
welche  Lust"  piau  hi  ar  y  daith  hon. 
Canwyd  y  gan  yfed Almaenaidd  "Aus dêr 
Traube"  gydag  arddeliad  hefyd.  Ond,  heb 
os nac oni bai, uchafbwynt y daith oedd y 
cyfle  i  berfformio  yn  "yr  Eglwys  yn  y 
Graig" yn Helsinki lle y canwyd tôn enwog 
Sibelius  ­ Ffinlandia  ­  i'r  geiriau  "Rho  i'm 
yr  hedd  na  wŷr  y  byd  amdano."  Profiad 
gwefreiddiol a chyfle arbennig i'n cyfeilydd 
Bryan  Davies  i  ddangos  ei  ddoniau 
arbennig. Bryan  oedd  yn  gyfeilydd  gwadd 
yn absenoldeb Gavin Parry. Mae Bryan yn 
hen  ffrind  i'r  côr  a  hyfryd  oedd  cael  ei 
gwmni difyr a diwylliedig. 
Rhoddodd  y  daith  gyfle  i  Gyfarwyddwr 

Cerdd  newydd  y  côr  sef  y  poblogaidd 
Stewart  Roberts  i  ddyfnhau  ei 
adnabyddiaeth  o  gymuned  Pendyrus  a'i 
diwylliant unigryw. Cyfle hefyd i gyfarfod 
â  gwraig  Stewart  a'i  ferch  fach  annwyl 
Megan  a  ddaeth  yn  ffefryn mawr  gan  bob 
un ar y llong 
Un  arall  a  elwodd  o'r  daith  oedd  un  o'r 

tenoriad  cyntaf,  Gareth  Haines,  a 
ddatblygodd  fel  unawdydd  penigamp. 
Byddai  unrhyw  denor  yn  falch  o'r 
derbyniad  a  gafodd  Gareth  am  ei 
berfformiad  o'r  alaw  "Kalinka"  yn  ardal  y 
Baltic  a  hefyd  o'r  alaw  "Bui  Doi"  o Miss 
Saigon. 
Is­ysgrifennydd  y  côr,  Graham  Clarke 

oedd  yn  bennaf  gyfrifol  am  drefnu'r  daith 
mor  ofalus  a  threfnus  gan  sicrhau  bod 
modd i ymweld â dinasoedd fel Stockholm 
a St Petersburg yn ogystal. 
Mae'n  siŵr y daw'r daith hon yn  rhan o 

chwedloniaeth  y  côr  ac  yn  destun  aml  i 
sgwrs a dadl yn nhafarnau'r Rhondda Fach 
am  amser  i  ddod  yn  enwedig  pan  fydd 
eisiau trafod y daith nesaf! 

MARWOLAETH 
Cafodd  pawb  sioc  i  glywed  am  farwolaeth 
sydyn  Terry  Back  o  Heol  Coronation. 
Cafodd  drawiad  ar  y  galon  wrth  deithio  i 
Aberdâr  i  wneud  gwaith  ar  dŷ  ei  ferch 
Helenna.  Adeiladwr  oedd  Terry  wrth  ei 
alwedigaeth  ac  roedd  bob  amser  yn  barod 
iawn  i  helpu  pobl.  Roedd  hefyd  yn  yrrwr 
bws  i  gwmni  Mainwarings.  Ei  ddiddordeb 
mawr oedd  rygbi  ac  roedd wrth  ei  fodd pan 
gafodd  ei  fab Mathew  ei  ddewis  i  chwarae 
dros Gymru. Roedd Amlosgfa Llangrallo yn 
orlawn  ar  gyfer  y  Gwasanaeth  Angladdol. 
Anfonwn  ein  cydymdeimlad  at  Mary  ei 
weddw Helenna ei ferch a Mathew a'i deulu 
Roeddem  yn  flin  hefyd  i  glywed  am 

farwolaeth  John Evans  7 Dan  y  bryn  yn  77 
mlwydd  oed.  Roedd  yn  aelod  o  deulu 
adnabyddus  a  pharchus.  Roedd  ei  dad  yn 
swyddog yn y pwll a gweithiodd John yn yr 
un  pwll  ac  roedd  yn  adnabyddus  am  ei 
bersonoliaeth hawddgar gan ei gydweithwyr. 
Cydymdeimlwn  â'i wraig Margaret  a'i  blant 
Susan,  Jeffrey  a  Dean  a'u  teuluoedd  yn  eu 
colled 

DENG  MLYNEDD  AR  HUGAIN  O 
GYFEILLGARWCH 
'Nol  yn  1979  cysylltodd  rhai  pobl  ifanc  ym 
Montsoreau  ar  lan  afon  Loire  yn  Ffrainc  â 
grŵp o bobl ifanc yn Gilfach Goch, sef Clwb 
Pêl  Droed  y  Spartans  am  gêm  o  bêl  droed. 
Trefnwyd  i  15  o  bobl  ifanc  o  Ffrainc  i 
ymweld  â  Gilfach  Goch  dros  Ŵyl  Banc 
Awst.  Pan  oedd  yr  ymweliad  yn  nesáu 
clywodd  y  grŵp  yn  Gilfach  fod  54  o 
ymwelwyr o Ffrainc yn dod! Roedd yn rhaid 
gwneud pob  peth  i  geisio  cael  llety  i  bawb. 
Aeth  pob  peth  yn  iawn  a  dywedodd  y 
Ffrancod  ar  ddiwedd  yr  ymweliad  nad 
oeddent  erioed  wedi  cael  y  fath  groeso  yn 
unman.  Y  flwyddyn  ganlynol  aeth  grŵp  o 
Gilfach  i  dalu  ymweliad  â  Montsoreau  a 
chawsant groeso bendigedig gan y Ffrancod. 
Mae'r cyfeillgarwch wedi parhau ac mae mor 
gryf  heddiw  ac  erioed  fel  bo  llawer  yn 
ymweld  â'i  gilydd  ar  hyd  y  flwyddyn. Mae 
llawer  o  bobl  wedi  cefnogi'r  cyfeillgarwch 
ond  rhaid  enwi  dau  yn  arbennig  am  eu 
gwaith sef Mr Paul James o Gilfach Goch a 
Mrs Nanou Boucher yn Montsoreau. 
Eleni roedd y 30ain cyfarfod a daeth llond 

bws  o  Ffrainc  unwaith  eto.  Cafwyd  Bwffe 
Croeso  ar  Fferm Bysgod Hendre  Ifan Goch 
ac  yna  aeth  y  Ffrancod  i  dreulio'r  noson 
gyda'u  ffrindiau  yn  Gilfach.  Dydd  Sadwrn 
aethant  i  Aberhonddu  am  y  dydd  ac  yna 
wedi  swper  yn  y  cartrefi  cafwyd  Disgo  ar 
Barc  Fferm  Hendre  Ifan  Goch.  Dydd  Sul 
aeth  rhai  i  Borthcawl  gyda'r  teuluoedd  ac 
eraill  i  Fae  Caerdydd.  Yn  yr  hwyr  cafwyd 
Baedd  wedi  ei  rostio  a  seremoni  cyfnewid 
anrhegion cyn cael Disgo ar y Fferm . Daeth 
bore Dydd Llun yn rhy fuan o lawer a rhaid 
oedd  ffarwelio  â'r  cyfeillion  o Ffrainc  tan  y 
flwyddyn nesaf. 

Y GANOLFAN GYMUNEDOL 
Roedd  y  Cynllun  Chwarae  yn  y  Ganolfan 
dros wyliau'r haf yn 1lwyddianus iawn gyda 
dros  60  o  blant  yn  dod  bob  dydd.  Dros  y 
pedair wythnos mwynheuodd y plant arlunio 
a  chrefftau  a  mabolgampau  yn  ogystal  â 
Chystadleuaeth  Talent,  Mabolgampau, 
glanhau'r  afon  a  barbiciw.  Bydd  Cynllun 
arall  yn  ystod  Gwyliau  Hanner  Tymor  o 
Ddydd  Llun  Hydref  26ain  tan  Ddydd 
Gwener Hydref 30ain. 
Mae  llawer  iawn  o  ddosbarthiadau  yn  y 

Ganolfan  yn  cynnwys  Cymraeg,  Technoleg 
Gwybodaeth,  Cymorth  Cyntaf,  Arlunio,  a 
Glanweithdra  wrth  drafod  bwyd  a  llawer  o 
gyrsiau  eraill.  Ffoniwch  y  Ganolfan  ar 
675004 am ragor o wybodaeth. 

Noson  hanesyddol  Clwb  Rygbi  Gilfach 
Goch 
Am  y  tro  cyntaf  erioed  cynhaliwyd  noson 
wobrwyo  i’r  menywod  yng  Nghlwb  Rygbi 
Gilfach  Goch  nos  Sadwrn  Medi’r  5ed. 
Cafwyd  pryd  o  fwyd  hyfryd  ac  adloniant 
arbennig gan “Soul Sensation”. 
Cafodd  sawl  menyw  wobr  am  eu  help, 

cefnogaeth a’u gwasanaeth i’r clwb. Seren y 
noson oedd Mrs Mary Alford. Mae Mary yn 
80  mlwydd  oed,  aelod  hynaf  y  clwb  ac  yn 
gwylio  pob  gêm  y  tîm  cyntaf    dim  ots  beth 
yw’r  tywydd.  Rhoddwyd  tlws  coffa  Mrs 
Lena Mainwaring iddi. 
Yn ystod y noson cynhaliwyd arwerthiant, 

raffl  a  chasgliad  ar  gyfer  Ysbyty  Felindre. 
Mae  diolch  mawr  yn  mynd  i  Mrs  Judith 
Jenkins, prif drefnydd y noson. 

Y Pentre ble 
ffilmiwyd Sali 

Mali a‛i 
ffrindiau ar 

gyfer y gyfres 
‘Pentre Bach‛

CREIGIAU 
Gohebydd Lleol: 

Nia Williams 

Llwyddiannau cerddorol! 
Llongyfarchiadau mawr i … 
…  Daniel  Calan  Jones  ar  basio  gradd  2 
drymiau  gyda  chlod.  Diolch  hefyd  i  Dan 
Rochford  am  ei  help.  Dyna  pam  dyw'r  tŷ 
drws  nesa  ddim  yn  gwerthu  ­  gormod  o 
sŵn!!! 
…  Rhys  Lynch  ar  basio  gradd  5  ar  y 
corned, gyda rhagoriaeth! 
…  Tomos  Angell  ar  basio  gradd  4  ar  y 
trymped, gyda rhagoriaeth! 
…  Rhys  Powell  ar  basio  gradd  3  ar  y 
corned, gyda rhagoriaeth! 
…  Gareth  Powell  ar  basio  gradd  1  gyda 
theilyngdod,  ar  y  trymped  a Daniel Angell 
am  basio  gradd  1  gyda  theilyngdod  ar  y 
trombôn! 
Da iawn chi – bob un ohonoch chi! Daliwch 
ati – ac fe fydd gennym  fand yn y pentre’n 
fuan! Edrych ymlaen! 
Os oes ‘na fwy o lwyddiannau allan yn fan 
yna  –  dewch  â  nhw  i  ni  gael  rhannu’r 
newyddion da! 

Dymuniadau gorau i … 
…  Owain  Griffiths  sy  ar  fin  cychwyn  ar 
gwrs  meddygaeth  ym  mhrifysgol 
Southampton 
…  Jonathan  Prosser  fydd  yn  dechrau  ar  ei 
gwrs  gradd  Saesneg  ym  mhrifysgol 
Aberystwyth 
…  Rhys  Jones  sy’n  mynd  i  brifysgol 
Caerwysg i wneud gradd mewn busnes 
… Morgan Rhys Williams  sy wedi mynd  i 
brifysgol  Abertawe  i  ddilyn  cwrs  Hanes  a 
Daearyddiaeth 
…  Emyr  Honeybun  sy’n  mynd  i  brifysgol 
Caerdydd  i  wneud  gradd  mewn 
Cerddoriaeth 
…  Sara  Thomas  sy’n  mynd  i  brifysgol 
Lerpwl i astudio Gwyddoniaeth 
…  Rachel  Holley  sy  wedi  dechrau  ar  ei 
chwrs dysgu yng Nghasnewydd 
…  Oliver  Drake  sy’n  astudio  am  radd 
mewn  Cyfrifiaduron  ym  mhrifysgol 
Abertawe! 
Llongyfarchiadau  gwresog  iawn  i  chi  ar 
eich  llwyddiant  yn  eich  arholiadau 
diweddar  a  phob  dymuniad  da  i  chi wrth  i 
chi ymgyrraedd at gymwysterau uwch eto! 

Catrin Middleton 
Un sydd yn mynd ymlaen â’i hastudiaethau 
yw  Catrin  Middleton,  sy  wedi  cael  ei 
derbyn  i  brifysgol  Nottingham  i  wneud 
gwaith  ymchwil  ym  myd  cancr.  Pob 
llwyddiant  i  ti  Catrin wrth  i  ti  fynd  am  dy 
ddoethuriaeth  wrth  wneud  cyfraniad 
gwerthfawr  iawn  i  ddatblygiadau  cyffrous 
iawn yn y byd meddygol. 

Cynghorydd Newydd 
Llongyfarchiadau  i  Wynford  Ellis­Owen, 
ymgeisydd  Plaid  Cymru,  ar  ennill  is­ 
etholiad yng Nghreigiau a chael ei ethol yn 

Gynghorydd ar Gyngor Cymuned Pentyrch. 

Thomas Rees 
Meddwl  amdanat  ti,  Thomas  ­ mas  yna  yn 
America  bell!  Yn  joio  bob  munud,  siŵr  o 
fod wrth ddilyn ei gwrs gradd mewn golff a 
busnes!  Aeth  Thomas  allan  i  Connecticut 
ym  mis  Awst  i  ddechrau  ar  ei  gwrs  ym 
mhrifysgol  Post  wedi  iddo  ennill 
ysgoloriaeth golff. Efallai  y  cawn ni  e­bost 
gan Thomas yn dweud ychydig o’i hanes yn 
ystod ei fis cyntaf yn y Stêts! Yn cofio atat! 

Croeso mawr i’r Creigiau! 
Symudodd  Ian  a  Bethan  Henderson  a’u 
merched, Cerys  a  Ffion  i’r  pentref  ym mis 
Awst  (eleni!)  ­  daw  Ian  o  St  Andrews,  yr 
Alban  yn  wreiddiol.  Mae  e  newydd  ddod 
allan  o’r  RAF  ar  ôl  dros  ugain  mlynedd  o 
wasanaeth.  Roeddent  yn  byw  yn  RAF 
Lyneham cyn symud i’r Creigiau. Nyrs  yw 
Bethan  ac  mae’n  dod  o  Gribyn  yn 
wreiddiol.  Da  cryfhau  y  garfan  o  Gardis 
sy’n y pentre! Mae’r merched wedi dechrau 
yn  y  ffrwd  Gymraeg  yn  ysgol  y  pentre. 
Croeso cynnes iawn i’r pedwar ohonoch. 

Cylch Meithrin Creigiau 
Croeso  mawr  i  3  o  staff  newydd  sydd  yn 
rhedeg Cylch Meithrin Creigiau. Mae Rhian 
Arwel,  Sarah  Hewett  a  Siân  Edwards  yn 
gyn­ddisgyblion  yn  Ysgol  Gyfun  Llanhari. 
Cofiwch os ydych am roi enwau eich plant 
lawr  ar  gyfer  y  Cylch  ffoniwch  07866 
087042.  Mae'r  Cylch  yn  rhedeg  Llun  ­ 
Gwener 9.30 tan 12 a Ti a Fi bore Gwener 
am 9.30. Dewch yn llu! 

Croeso i’r byd … 
… Caitlin Aoife! Llongyfarchiadau mawr  i 
Dad  a Mam  sef  Gareth  a  Cat  Thomas  –  a 
llongyfarchiadau  hefyd  i’r  Dr  Don  a  Mrs 
Trish  Thomas  ar  ddyfod  yn  Ddat­cu  a 
Mam­gu unwaith eto! 

Merched y Wawr – Cangen y Garth 
Daeth  criw  bach  dethol  iawn  ynghyd  i’r 
noson  agoriadol  ­  serch  i  John  Toshack 
drefnu  gêm  bêl­droed  yr  un  noson  â’n 
noson  gyntaf  ni  yma!  ‘I  bedwar  ban’  oedd 
thema’r  noson  ac  fe  aed  â  ni  ar  deithiau 
hudolus  i  ymweld  â  rhai  o  fannau  mwyaf 
cyffrous  y  byd    trwy  gyfraniadau  bywiog, 
lliwgar chwech o’n haelodau huawdl. Buom 
yn  China  bell  gyda  Rhian  Huws;  aeth 
Rhiannon Price â ni i Vietnam a’r gwledydd 
cyfagos;  daeth  Gill  Williams  â  ni  yn  ôl  i 
Brydain  ­  ac  fe  deithiom  gyda  hi  yn  ei 
Champer ar draws rhai o ynysoedd hyfrytaf 
gorllewin  yr  Alban.  Oddi  yno  i  Beru  ­  i 
wlad  yr  Incas  ac  i  brofi  rhamant  Machu 
Pichu  gydag  Eifiona.  Wedyn  stori’r  caws! 
Trysor  o  stori  gan  Sheila  Dafis  ­  aeth  i 
gerdded  efo  Clwb  Mynydda  Cymru  ­  dan 
ofal Dai  a Siân Thomas  ­  i wlad Pwyl. Ac 
yn  ola  aethom  gyda  Carol  Penri  i  Petra, 
Jeriwsalem,  Washington  a  Efrog  Newydd. 
Noson hyfryd iawn ­ diolch i bawb a fu mor 
barod  i  rannu  eu profiadau  gyda ni. Diolch 
hefyd  i  Luned  Davies­Scott  am  fod  mor 
barod  i  ymgymryd  â  rôl  yr  Is­lywydd  am 
eleni. Bydd hi’n braf iawn dy gael di nôl ar 
y Pwyllgor, Luned. Mae ‘na fwlch neu ddau 

Ysgol 
Gynradd 
Gymraeg 
Garth Olwg 
Croeso cynnes 
Croeso  cynnes  i’r  holl  blant  newydd  sydd 
wedi ymuno â ni ym mis Medi. 
Croeso  hefyd  i  Claire  Rowe  a  Gemma 

Hunt.  Bydd  Claire  yn  gweithio  yn  y 
Feithrin  rhan  amser,  tra  bydd  Gemma  yn 
gweithio  yn  yr  Adran  Iau.  Pob  hwyl  i 
chi’ch dwy am y flwyddyn. 

Taith i weld Joseff 
Ar ddydd Mercher 23ain o Fedi aeth plant 
yr  adran  Iau  i  weld  Joseff  yn  y  ‘Theatr 
Newydd’ yng Nghaerdydd.  Roedd y theatr 
yn  neis  iawn.  Mae’r  golygfeydd  yn  dda. 
Fy hoff gymeriad i oedd Pharoh oherwydd 
roedd e’n edrych ac  yn canu  fel Elvis. Yn 
‘Joseff’  roedd  na  lawer  o  ganeuon 
gwahanol.  Roedd  na  rhai  darnau  doniol. 
Fy  hoff  ddarn  oedd  pan  roedd  Pharoh  yn 
canu  cân  y  brenin.  Ar  y  dechrau  roedd 
gormod o gerddoriaeth cyn yr actio. Y darn 
mwyaf  doniol  oedd  pan  oedd  un  o  frodyr 
tew  Joseff  yn  canu  fel  dynes.  Y  darn 
mwyaf  trist  oedd  pan  roedd  Joseff  yn  y 
carchar.    Roedd  sioe  ‘Joseff’  yn  werth  yr 
arian.  Allan  o  deg  rydw  i  yn  rhoi  naw  a 
hanner i’r perfformiad. 

Gan Osian a Joe Blwyddyn 5 

Michael Harvey 
Aethon  ni  lan  i’r  Ganolfan  Gydol  Oes  ar 
Ddydd  Llun,  21ain  o  Fedi.  Aeth 
dosbarthiadau  Mrs  Morris,  Mrs  Davies, 
Miss Adams, Mr Meredith a Mrs Bode  i’r 
ganolfan.  Roedd  Michael  Harvey  yn 
adrodd  straeon  gwir wrthon ni. Clywon  ni 
4  stori;  ‘Cawr Mawr Blewog’,  ‘Mynydd  y 
Garth’,  ‘Y Pluen’ ac  ‘Yn yr Ogof’. Roedd 
pawb wedi mwynhau. 

Bore coffi i’r rhieni newydd 
Edrychwn  ymlaen  at  groesawu  rhieni 
newydd plant Meithrin a Derbyn ar Ddydd 
Gwener,  yr  2ail  o  Hydref  pan  fyddant  yn 
dod  i  fwynhau  paned  a  sgwrs. Bydd  cyfle 
iddynt  ymweld  â’r  ysgol  gyfan  hefyd. 
Byddwn  yn  codi  arian  tuag  at  elusen 
MacMillan. 

Myfyriwr o UWIC 
Bu Huw Jones yn  treulio wythnos gyda ni 
yn arsylwi cyn mynd i’r coleg. Pob hwyl i 
ti yno. 

ar  ôl  i’w  llenwi  eto  ­  efallai  y  byddwch 
gystal â’n helpu mas rhwng nawr â’r Dolig. 
Dyn ni angen Ysgrifennydd ac Is­drysorydd 
­ peidied  pawb  â  rhuthro  i wirfoddoli  ­  un 
neu ddwy yn ddigon am nawr!! 
Ein  cyfarfod  nesa  –  nos  Wener,  Hydref 

16eg  am  8.00pm  yn  Festri  Bethlehem, 
Gwaelod  y  Garth  –  Cyfarfod  Cylch 
Cadwgan – lle bydd Caryl Lewis yn trafod 
ei gwaith. Dewch yn llu!

Diogelwch y Cyhoedd 
Mae adran Iechyd  a  Diogelwch  y  Cyhoedd 
wedi  cyhoeddi  rhifyn  diweddaraf  ei 
chylchlythyr.  Ynddo  mae  yna  erthygl 
ddiddorol a phwysig ar y gyfundrefn newydd 
o  gofrestru  gweithwyr  nwy  ac  yn  benodol 
am  ddiwedd  ‘Corgi’  a  dechrau  cerdyn 
adnabod cenedlaethol newydd ‘Gas Safe’. 
Fe fydd y cylchlythyr hefyd o ddiddordeb i 

fyfyrwyr  ac  aelodau  o’r  cyhoedd  sydd  â 
diddordeb  ym  maes  hylendid  bwyd. 
Gellwch  gysylltu  â  siaradwr  Cymraeg  yr 
Adran – Rhydian Williams – 01443 425567. 

Landlordiaid 
Os y’ch chi’n berchen ar eiddo sydd wedi ei 
osod  i  denantiaid  mae’r  adran  iechyd 
cyhoeddus  wedi  cynhyrchu  cylchlythyr 
‘Cyfnewidfa  i  Landlordiaid’.    Mae'r  rhifyn 
cyfredol  yn  cynnwys  erthyglau  ar  y  newid 
digidol,  fflatiau  uwchben  siopau,  budd­ 
daliadau, gorchmynion cau  eiddo ac  adran i 
dderbyn adborth cyffredinol. Gellir cael copi 
o  ddogfen  oddiwrth  Louise Davies – 01443 
425385. 

Offer Cyfieithu 
Os  y’ch  chi’n  chwilio  am  offer  cyfieithu  ar 
gyfer eich sefydliad neu gorff, cysylltwch ag 
Eirian  Glynne  Lewis  yn  yr  Uned  Gymraeg 
01443 744160. 

Y Gymraeg Bob Tro 
Mae’n  bwysig  bod  y  cyhoedd  sydd  angen 
derbyn gohebiaeth yn  y Gymraeg o Gyngor 
RhCT, yn cofrestru’r angen.  Dim ond ffonio 
neu  anfon  neges  i’r  cyfeiriad  uchod. 
Defnyddiwch  eich  iaith  neu’r  peryg  yw  ei 
cholli hi. 

Sgorio 58 
Erbyn  hyn  mae  Clwb  Rygbi  Tag  wedi 
dechrau  yng  Nghanolfan  Dysgu  Gydol  Oes 
Garth  Olwg  a  Chlwb  Pêl  Droed  yng 
Nghanolfan  Hamdden  Llantrisant.  Mae’r 
ddau  glwb  i  fechgyn  a  marched.  Am 
wybodaeth  pellach:  Gethin  Llewellyn  ar 
07986 177008. 

Arolwg Staff 
Fe fydd bob un o 14,000 o staff  y Cyngor yn 
derbyn  holiadur  trwy  eu  pecyn  cyflog  yn  y 
man.    Y  bwriad  yw  canfod  faint  o’r  staff 
sy’n siarad Cymraeg a faint sydd angen neu 
yn chwilio am hyfforddiant. 

Cyrsiau Cymraeg 
Mae  dau  gwrs  Cymraeg  wedi  dechrau  yn 
ddiweddar yn Nhŷ Trevithick a Thŷ Sardis. 
Un  ar  gyfer  Dechreuwyr  Pur  a’r  llall  yn 
Gwrs Uwch. 

Uned Gwasanaethau’r Gymraeg 
Cyngor Rhondda Cynon Taf 

Tŷ Trevithick, Abercynon CF5 4UQ 
01443 744069 

Swyddogiaith@rhondda­cynon­taf.gov.uk 
Gwefan ­  www.rhondda­cynon­taf.gov.uk 

EFAIL ISAF 
Gohebydd Lleol: 
Loreen Williams 

Priodas 
Llongyfarchiadau  i  Owen  a  Gwennan  ar 
achlysur eu priodas yn Llangaffo, Ynys Môn 
ar  ddydd  Gwener,  Gorffennaf  10fed.  Mab 
Judith  a  John  Llewelyn  Thomas,  Nantcelyn 
yw Owen ac mae Gwennan yn hanu o Ynys 
Môn  ac  yn  ferch  i  Eleanor  ac  Alun  Parry. 
Cynhaliwyd y wledd briodas yng Ngwesty’r 
Celt yng Nghaernarfon ac fe aeth y pâr ifanc 
i Kenya ar eu mis mêl. Mae Owen a Gwenan 
wedi  ymgartrefu  yng  Nghaerdydd  ac  mae’r 
ddau’n  dysgu  yn  Ysgol  Gyfun  Cwm 
Rhymni. 

Cydymdeimlo 
Estynnwn ein cydymdeimlad llwyraf i Hefin, 
Lowri,  Trystan  ac  Osian  Gruffydd, 
Nantcelyn,  a  Hefin  wedi  colli  ei  fam 
ddechrau Medi. 

Gwellhad Buan 
Braf yw deall fod Huw John, Heol Iscoed yn 
gwella  ar ôl derbyn  triniaeth yn  yr ysbyty’n 
ddiweddar.  Bu  Huw’n  dioddef  poen  mawr 
yn  ei  gefn  am  gyfnod  ond  rwy’n  siŵr  y 
gwelwn ef nôl ar y Cwrs Golff ac ar gefn ei 
feic cyn pen dim o dro. 

Ymddeoliad Hapus 
Dymunwn  ymddeoliad  hapus  a  hir  i  Anne 
Thomas,  Heol  y  Ffynnon.  Mae  hi  a’i  gŵr, 
Ed,  wedi  dechrau  dathlu  mewn  steil  wrth 
fynd am wyliau i Kefalonia. 

Llwyddiant yn yr Arholiadau 
Llongyfarchiadau  i’r  disgyblion  hynny  o’r 
pentref  ar  dderbyn  canlyniadau  arbennig  o 
dda  yn  eu  harholiadau  yn  ystod  mis  Awst. 
Dymunwn yn dda iddynt i gyd, naill ai yn ôl 
yn wynebu llond trol o waith yn y Chweched 
Dosbarth neu yn dechrau ar gyfnod cyffrous 
yn y Coleg. 

Y TABERNACL 
Genedigaeth 
Bu’n  gyfnod  hapus  i  neiniau  a  theidiau’r 
Tabernacl. Daeth Audrey ac Alan Lewis yn 
fam­gu a thad­cu unwaith eto gyda Cai, mab 
bach  Bethan  a  Carl  Roberts.  Ganed  Caitlin 
Aoife i Cat a Gareth yn ychwanegiad i deulu 
Don  a  Trish  Thomas.  Llongyfarchiadau  i 

Nerys a James Snowball hefyd a hwythau yn 
nain  a  thaid  i  Owain  Morgan,  mab  bach  i 
Lisa ac Ian. 

Cydymdeimlo 
Mae  wedi  bod  yn  gyfnod  trist  i  Rhys  a 
Rhiannon Llewelyn yn ddiweddar. Yn rhifyn 
mis Medi  roeddem yn cydymdeimlo â Rhys 
ac  yntau  wedi  colli  ei  fam.  Fis  yn 
ddiweddarach mi gollodd Rhiannon ei mam 
hithau wedi cyfnod o waeledd. Estynnwn ein 
cydymdeimlad  didwyll  i  Rhys,  Rhiannon, 
Lowri a Dylan. 

Bedydd a Derbyn Aelodau 
Roedd  yn  achlysur  teuluol  iawn  yn  y 
Tabernacl  ar  Fore  Sul,  Medi  6ed.  Cafodd 
Geraint  Llewelyn,  mab  bach  Siân  a  Nick 
Barnes  ei  fedyddio.  Mae  teulu  Siân  wedi 
symud  i’r  ardal  ac mi wnaeth  ei mam, Mrs 
Jane  Eryl  Jones,  a’i  nain Mrs  Jennie  Jones 
ymaelodi  yn  yr  eglwys.  Daeth  y  ddwy  â’u 
llythyron  aelodaeth  o  Eglwys  Salem, 
Caernarfon. 
Roedd yn bleser hefyd cael derbyn y ddwy 

chwaer, Sara Esyllt a Catrin Heledd, y ddwy 
wedi  codi  yn  yr  eglwys. Mae  Sara  a  Catrin 
yn aelodau o Adran Newyddion y BBC yng 
Nghaerdydd.  Roedd  yn  braf  cael  derbyn 
pedair aelod newydd. Croeso cynnes i chi. 

Cydnabod Gwasanaeth 
Yn yr un gwasanaeth ar fore Sul, Medi’r 6ed 
cafodd  dau  o  gyn­swyddogion  y  Tabernacl 
eu  hanrhydeddu  am  eu  llafur  diflino. 
Diolchwyd  i  Gwenfil  Thomas  am  ei 
blynyddoedd o wasanaeth yn Drysorydd ac i 
Allan  James  am  ei  gyfnod  wrth  y  llyw  fel 
Ysgrifennydd. Derbyniodd y ddau blât yr un 
o Grochendy  Felingwm gyda  llun  o’r  capel 
arno a neges o ddiolch gan aelodau’r eglwys. 
Bwriadwyd    anrhegu  un  arall  o’r  triawd 
gweithgar  sef  Eric  Davies  am  ei  gyfraniad 
gwerthfawr  yntau  yn  ei  swydd  fel 
Ysgrifennydd  Ariannol,  ond  oherwydd 
anhwylder  nid  oedd  yn  bosibl  iddo  fod  yn 
bresennol. Dymunwn adferiad iechyd llwyr a 
buan iti Eric a brysia nôl i’r oedfaon. 
Ar  ôl  y  Gwasanaeth  ymlwybrodd  y 

gynulleidfa i Neuadd y Pentref i gael te parti 
blasus a drefnwyd gan Ann Dixey a’i thîm o 
wragedd. 

Merched y Tabernacl 
Nifer  gymharol  fechan  o’r  merched  aeth  i 
Abertawe  ar  ddydd  Mawrth,  Medi  15fed  i 
ymweld  â  Chanolfan  Dylan  Thomas  ond 
roedd  ein  hymweliad  yn  sicr  yn  werth 
chweil. Roedd y tywydd yn braf a chawsom 
ginio  blasus  yn  Morgans  cyn  cychwyn  am 
adre. 
Ein  taith  nesa’  fydd  ymweliad  â  Fferm 

Siocled  Pemberton  yn  Llanboidy  ddydd 
Mercher,  Hydref  21ain.  Rhowch  wybod  i 
Judith Thomas os ydych am ymuno â’r daith. 

Trefn yr Oedfaon ar gyfer mis Hydref 
Hydref  4ydd  Oedfa  Gymun  o  dan  ofal  ein 
Gweinidog 
Hydref  11eg  Sul  diolchgarwch.  Oedfa’r 
plant gyda neges gan Y Parch Aled Edwards 
Hydref 18fed  Teulu Twm 
Hydref 25ain Mr Emlyn Davies.

I  ble’r  aeth  yr  Haf?!  Croeso  nôl  i  bawb  a 
chroeso arbennig i’r plant a’r staff sydd wedi 
ymuno  â  ni  o’r  newydd.  Mrs.  Delyth 
Kirkman  yw’n  dirprwy  newydd  ni  ac 
athrawes Dosbarth 5. Mrs. Eleri Evans sydd 
yn dysgu Dosbarth 2 a Mr. Lee Balbini sydd 
yn  dysgu  Dosbarth  4.  Croeso  hefyd  i  Mr 
Phillip  Ivins  sydd  yn  dysgu  Class  7  yn  yr 
adran  Saesneg ac  i Mrs. Alison Webb  sydd 
wedi  ymuno  â  ni  fel  cynorthwywraig 
dosbarth. 
Croeso nôl hefyd o’i chyfnod mamolaeth i 

Miss Siân Smith. 
Croeso  cynnes  iawn  i  holl  blant  bach 

newydd  y  Feithrinfa  a  Dosbarth  1.  Mae’n 
hyfryd  eu  gweld wedi  ymgartrefu  yn  hapus 
yn yr ysgol. 
Mae dwy chwaer fach wedi symud yr holl 

ffordd  o  Loegr  i  ymuno  â  ni  yn  yr  Adran 
Gymraeg  –  Cerys  sydd  yn  Nosbarth  4  a 
Ffion  sydd  yn  Nosbarth  1.  Croeso  i  Ysgol 
Creigiau!  Gobeithio  y  byddwch  chi’ch 
dwy’n hapus iawn. 

Roedd  rhywbeth  go  arbennig  i  groesawu 
plant  Dosbarthiadau  5  a  6  nôl  i’r  ysgol  ym 
mis  Medi  ­  ystafelloedd  dosbarth  newydd 
sbon!  Bu’r  hen  gabanau  yno  am  ddwy 
flynedd  ar  hugain  a  doedd  dim  tristwch 
mawr o’u gweld yn cael eu dymchwel! Mae 
cael  bod  mewn  ystafelloedd  dosbarth 
newydd fel y rhain yn rhoi gwên ar wynebau 
Mrs Kirkman, Mrs Evans a’r plant bob bore! 
Bu llawer o waith arall yn mynd ymlaen ar 

yr  adeiladau hefyd gan gynnwys  to newydd 
i’r prif  adeilad. Dim  glaw  drwy’r  nenfwd  o 
hyn ymlaen gobeithio! 

Swyddfa Newydd Menter Caerdydd 
Rydym wedi symyd i…. 
42 Lambourne Crescent 

Parc Busnes Caerdydd, Llanisien 
Caerdydd. CF14 5GG 

029 2068 9888 

Cyfarfod Blynyddol 
Ar yr 20fed Hydref am 3.30pm ­ Agoriad 
Swyddogol Swyddfa Menter Caerdydd 
6.30pm ­ Cyfarfod Blynyddol Menter 
Caerdydd. Croeso i bawb. 

Cwis Tafarn y Mochyn Du 
Fe  fydd  cwis  nesaf  y  Fenter  yn  cael  ei 
gynnal Nos Sul, Hydref 25 yn y Mochyn Du. 
8pm. Croeso i bawb 

Diwrnod Teulu 
Cymru v Seland Newydd 
Dydd Sadwrn, Tachwedd 7 

Neuadd Jubilee 
Canolfan Chwaraeon Gerddi Soffia 

Drysau’n agor am 5pm 

£3 i bawb. 
Tocynnau ar gael 

o swyddfa’r  Fenter. 
meleri@mentercaerdydd.org 

Sgrin Fawr, Gemau, Wii, Celf a 
Chrefft, Tatŵs a Paentio Ewinedd, 

Bar, Bwyd a llawer mwy…. 

Croesawu Meleri 
Croeso  mawr  i  Meleri  Beynon  sydd 
wedi ymuno â’r Fenter yn ddiweddar fel 
Swyddog  Plant.  Fe  fydd  Meleri  yn 
gyfrifol am Gynlluniau Gofal Gwyliau y 
Fenter  yn  ogystal  â  gweithgareddau 
Meithrin. Yn gyn­ddisgybl Ysgol Gyfun 
Glantaf, mae Meleri yn ymuno â ni ar ôl 
graddio o Brifysgol Exeter. 

Cynlluniau Gofal Hanner Tymor yr 
Hydref 
Fe fydd 3 Chynllun Gofal yn rhedeg yn 
ystod wythnos Hanner Tymor yr Hydref 
hwn  –  Ysgol  Treganna,  Ysgol  Melin 
Gruffydd ac Ysgol y Berllan Deg. Fel yr 
arfer,  fe  fydd  llu  o weithgareddau  difyr 
wedi’u  trefnu  ar  gyfer  yr  wythnos.  I 
gofrestru,    ac  i  sicrhau  eich  bod  yn 
derbyn y ffurflenni cofrestru, cysylltwch 
â Meleri – meleri@mentercaerdydd.org 

Penwythnos Teulu i 
Langrannog 

Mawrth 26­ 28, 2010 

Penwythnos o hwyl i’r teulu cyfan! 

Am fwy o wybodaeth a phrisau, 
cysylltwch â 

leanne@mentercaerdydd.org 

Gweithdai newydd i blant 
Cynradd ac Uwchradd 

Gweithdai  a  gweithgareddau  newydd 
cyffrous  i  ddisgyblion  blwyddyn 4  i  11 
yr Hydref hwn. 
Fe fydd y gweithdai yn cynnwys Celf, 

Dawns,  Recordio  Cân,  Creu  Ffilm, 
Dringo, Beicio a llawer mwy… 
Ewch  i  wefan  y  Fenter  am  fwy  o 

fanylion – www.mentercaerdydd.org 

Miri Meithin 
Dydd Mawrth, Hydref 27 

Canolfan Hamdden Pentwyn 
9.30am – 11am 
£2 wrth y drws 

Dewch i gwrdd a Twm Tisian (CYW) 

Castell Gwynt, Celf a Chrefft, 
Soft Play a llawer mwy….. 

Cyfle gwych i blant ifanc a’u rhieni 
gymdeithasu mewn awyrgylch saff a 

hwyliog. 
Mae’r sesiynau yn addas 
ar gyfer plant 0­4 oed. 

Cylch Meithrin Llanhari 
Mae  Cylch Meithrin  Newydd  ar  fin  agor  5 
bore  yr  wythnos  yn  Llanhari  ­  am  fwy  o 
wybodaeth cysylltwch â: 
Teleri Jones. teleri.jones@mym.co.uk 

Swyddi 
Mudiad Ysgolion Meithrin 

Cylch meithrin Tylorstown 
Arweinydd  a  chynorthwydd Cylch Meithrin 
newydd  sydd  yn  agor  yn  Tylorstown  ar  ôl 
Nadolig  yn  Welfare  Hall  and  Institute, 
Tylorstown 
Llun ­ Gwener 9.30­ 11.30 + amser paratoi. 

Cylch Meithrin Brynna, 
Neuadd Gymunedol Brynna 
Cynorthwydd + staff achlysurol 
Llun ­ Gwener 9.15 ­ 12.45 
Llawn amser neu rhan amser 

Cysylltwch â Teleri Jones, 
Swyddog Datblygu Rhondda Taf 
Mudiad Ysgolion Meithrin 
07800 540316     teleri.jones@mym.co.uk

Menter Iaith Rhondda Cynon Taf 
Llawr Cyntaf, 9 Y Stryd Fawr, 

Pontypridd. CF37 1QJ 

01443 407570 
www.menteriaith.org 

STAFF NEWYDD 
Hoffai’r  Fenter  groesawu  nifer  o  staff 
newydd  sydd  wedi  dechrau  yn  ystod  y  mis 
diwethaf.  Croeso  i  Bethan  Lewis  sydd 
newydd  ddechrau  ar  ei  gwaith 
fel  Cydlynydd Gweinyddol  a  Chymunedol 
y Fenter. 
Hefyd  hoffwn  groesawu  Craig  Howells  a 

Kayleigh Cowles sydd newydd ddechrau fel 
gweithwyr  Ieuenctid  yn    rhan  o  brosiect 
Cyrraedd y Brig.  Bydd Craig wedi’i leoli yn 
Ysgol  y  Cymer  a  Kayleigh  yn  Ysgol 
Llanhari.    Eu  swyddi  nhw  a  gweddill  staff 
Ieuenctid  y  Fenter  bydd  cynnal  amrywiaeth 
o weithgareddau tu allan i’r ysgol i ieuenctid 
y Sir.  Mae’n amser cyffrous iawn yn y maes 
yma,  a gobeithiwn weld datblygiadau mawr 
yn ystod y blynyddoedd sydd i ddod. 

CLYBIAU’R FENTER I’R TEULU 
Mae'r Hydref  ger  ein  bron,  ac mae’n  amser 
troi  sylw  at  weithgareddau’r  Fenter  i 
deuluoedd  yn  ystod  y misoedd  nesaf. Mae'r 
clybiau  canlynol  yn  rhedeg  o'r  dyddiadau 
canlynol. 

CLYBIAU NOFIO I RIENI A PHLANT ­ 
MYNEDIAD AM DDIM I'R PLANT 
Pysgod  Porth  ­  10am  ­  11am­  yn  dechrau 
16/9/09  Pwll  nofio  Bronwydd.  Pob  dydd 
Mercher. 
Llanw  Llantrisant  ­  1.30pm  ­  2.30pm  yn 
dechrau 14/9/09 Pwll nofio Llantrisant. Pob 
dydd Llun. 
Dŵr Dar ­ 10am ­ 12pm Yn dechrau 10/9/09 
Pwll nofio Aberdar. Pob dydd Iau. 

CLYBIAU CLONCAN !! 
Clwb Cloncan Aberdar ­ 1100am­13.00pm ­ 
Pob dydd Llun, Brewsters, Aberdâr. 
Clwb  Cloncan  /  Torri  Geiriau  ­  Canolfan 
Dysgu  Gydol  Oes  Gartholwg  ­  Pob  dydd 
Mercher ­ 1.30pm ­ 3.00pm 

CLYBIAU CHWARAEON I BLANT 
Mae nifer o glybiau chwaraeon newydd wedi 
neu ar fin dechrau. 
CLWB  GYMNASTEG  ar  gyfer  plant 
Oedran Blwyddyn 1, 2 a 3. Fe fydd y plant 
yn  cael  cyfle  i  ddilyn  cynllun  gwobrwyo 
Cymdeithas  Gymnasteg  Cymru,  ac  yn 
derbyn bathodynnau  ar ddiwedd pon  tymor. 
Lleoliad:  Campws  Gartholwg,  CF38  1RQ 
Amser: 4.30 ­ 5.30 Dyddiad: Dydd Mercher, 
dechrau Medi 16 Oedran Blwyddyn 1, 2 a 3 
Pris £3 y sessiwn neu £15 am y tymor cyntaf 
(6 wythnos) 

CLWB DAWNSIO STRYD 
Cyfle  i  dawnsio  fel  ‘DIVERSITY’  enillwyr 
‘Britains  Got  Talent’  2009  Dyddiad:  Dydd 
Mawrth  cychwyn  Medi  15  Lleoliad  : 
Campws  Garth  olwg  Amser  3.15  –  4.15 
(Uwchradd) 4.30 – 5.30 (Cynradd) Pris  : £2 
Oedran : 7 – 11 Cynradd 11 – 16 Uwchradd 

Clwb  hoci  Croeso  i  fechgyn  a  merched. 
Dyddiad:  Dydd  Iau  cychwyn  Medi  17 
Lleoliad:  Cae  Synthetic  Trefforest  Amser: 
4.30  ­  5.30  (Cynradd/Primary)  4.30  –  5.30 
(Uwchradd/Secondary) Pris: £1 Oed : 7 – 11 
Cynradd 12­16 Uwchradd. 

Clwb Dringo 
Dyma gyfle i blant ifanc gael blas ar ddringo 
mewn amgylchedd diogel a chyfforddus. 
Lleoliad: Wal Ddringo Prifysgol Morganwg. 
Dyddiad  Dydd  Sadwrn:  dechrau  Hydref  3, 
am 4 wythnos. Amser 10 yb – 11yb Cynradd 
11yb  –  12yp  Uwchradd.  Pris  :  £12  am  y  4 
wythnos. Lle i 16 ­ Cyntaf i’r felin…! 
Am  fwy  o  fanylion,  cysylltwcyh  â  Helen 
Williams 07976003358 helenw@urdd.org 
Mae'r  nifer  o  lefydd  wedi'u  cyfyngu  felly 
archebwch yn gynnar. 

CYNLLUN  GOFAL  Y  FENTER  DROS 
YR HAF 
Mae'r  Cynllun  Gofal  i  blant  cynradd  yn 
Neuadd  Chwaraeon  Garth  Olwg  bellach 
wedi  gorffen  ond  yn  ôl  yr  ymateb 
cyffredinol  mae  wedi  bod  yn  llwyddiant 
ysgubol  gyda'r  plant  a'u  rhieni.  Diolch  yn 
fawr  iawn  i  bawb  wnaeth  gymeryd  rhan  a 
gweithio'n  galed  i  greu  cynllun  gafodd  ei 
fwynhau  gan  gymaint.    Os  hoffech  chi 
ymateb  neu  anfon  adborth  am  unrhyw 
agwedd  o'r  cynllun,  yna  cysylltwch  â'r 
swyddfa  a wnewn  ni  anfon  ffurflen  adborth 
atoch. 

TEBOT  PIWS  A  CHYFARFOD 
BLYNYDDOL Y FENTER 
Cynhelir  y  cyfarfod  blynyddol  eleni  yn 
Nghanolfan  Garth  Olwg,  Pentre’r 
Eglwys ar Tachwedd 20fed am 6.30.  Y 
rheswm pam bod y cyfarfod mor gynnar 
yw i roi cyfle i chi wedyn fynd ymlaen i 
fwynhau’r Tebot Piws a’u ffrindiau fydd 
yn  perfformio  yn  y  Theatr  am  8.00. 
Tocynnau  ar  gael  yn  awr  o’r  Theatr. 
Pris £10 

Ysgol Tang Soo Do Aberdâr 
Canolfan  Gymunedol  Penywaun,  Stryd 
Gwladys, Penywaun,Aberdâr 
Dydd Sul:4.30­6.00yh Plant 6­12 oed 
Dydd Sul: 6­7.30yh Pawb dros 12 oed 
Dydd Mercher: 7­ 8.30yh Pob Oedran 
Cyfle  i bawb gael hwyl  trwy gyfrwng 

y  Gymraeg,  Saesneg  a’r  Coreaneg. 
Cyfle  hefyd  i  blant  ymuno  yng 
nghynllun yr Arweinyddion Ifanc 
Am fanylion cysylltwch â Siân Moran 
Ffôn 01639 710595 neu 0759 3556268 
sian.moran@tangsoodo.co.uk 
www.tangsoodo.co.uk/aberdare.htm 
Triwch 5 gwers Am Ddim 

Parti Nadolig y  Porth 

Dydd Sadwrn, Tachwedd 21ain 
11.00y.b  tan 4.00 y.h 

Parc Treftadaeth y Rhondda, 
Trehafod, Porth 

Nifer o weithgareddau a stondinau 
yn rhad ac am ddim : 

Heini 
Martyn Geraint 
Gweithdy radio 

a chyfle i ennill Nintendo ds 
yn ein helfa drysor 

( noddwyd gan Jobtrac Cymru) 
Dewch i weld Siôn Corn lawr y 

pwll am bris arbennig Parti Porth 
£4 y plentyn £1 yr oedolyn ( yn 
cynnwys anrheg i’r plentyn) 

Rhaid archebu i weld Siôn Corn o 
flaen llaw drwy ffonio’r Parc 

Treftadaeth a gofyn am docynnau 
Parti Porth 

01443 682036 
Dewch yn llu i fwynhau diwrnod 

Nadoligaidd i’r teulu oll!! 

Hwyl y Cynllun Gofal 

Theatr y Miwni, 
Pontypridd 
Dydd Gwener 

27/11/2009 Am: 7.00 
Martyn Geraint 
a'r Losin Hud 

[Hansel a Gretel] 
Dydd Mercher, Tachwedd 25ain ­ 10am 
Dydd  Iau,  Tachwedd  26ain  ­  10am  + 
1pm 
Dydd Gwener, Tachwedd 27ain  ­ 10am 
+ 7pm 
Pris = £6 plant £8 oedolion 
Yn  ogystal  â'r  sioeau  i  ysgolion  arferol 
mae  Martyn  a'i  gyfeillion  ­  Ieuan  Rhys, 
Geraint  Hardy,  Elin  Llwyd  a  Victoria 
Pugh ­ yn bwriadu cynnal un perfformiad 
a r b en n i g   i   G ym r y   C ym r a eg 
RhonddaCynonTaf  a'r  cyffiniau  ar  Nos 
Wener, Tachwedd 27ain am 7.00pm. 
Felly  os  ydych  chi  eisiau  noson  o 

adloniant Cymraeg sy'n addas i bob oed 
[yr  ifanc  a'r  ifanc  eu  hysbryd  !]  yna 
archebwch eich tocyn a dewch i'r Miwni, 
Pontpridd. 

Rhif ffon y Miwni: 01443 485934



Cor
nel

 

y 

Pla
nt 

10  Tafod Elái       Hydref 2009 

GWAELOD Y 
GARTH A 

FFYNNON TAF 

Ysgol 
Gynradd 

Gymunedol 
Gymraeg 
Llantrisant 

Hwyl Fawr a Chroeso 
Erbyn  hyn,  gobeithiwn  fod  disgyblion 
Blwyddyn  6  llynedd  wedi  ymgartrefu  yn 
Ysgol Gyfun Llanhari, Ysgol Gyfun  y  Pant 
ac Ysgol Bro Morgannwg.   Diolch  yn  fawr 
iddynt am eu cyfraniad i’r ysgol a phob lwc 
iddynt yn eu hysgol newydd.   Croeso mawr 
i’n disgyblion newydd.  Mae 78 o blant bach 
yn y Meithrin bellach, yn Nosbarthiadau 1, 2 
a  3.    Braf  gweld  yr  ysgol  ar  dwf  ac  erbyn 
hyn  mae  pob  ystafell  ddosbarth  wedi  ei 
llenwi!  Croeso hefyd i’n hathrawes newydd 
Miss  Rebecca  Jones.    Mae  Miss  Jones  yn 
byw yn Nhonteg ac  felly  yn hen gyfarwydd 
â’r  ardal.    Mae  plant  Blwyddyn  4  yn 
Nosbarth 10 o dan ei gofal. 

Llongyfarchiadau 
Llongyfarchiadau mawr  i Mrs  Lisa Morrish 
(Thomas) a Mrs Emma Burrows (Russell) ar 
eu priodasau dros yr Haf.  Pob dymuniad da 
i’r ddwy. 

Llangrannog 
Ar  fore  Gwener  18fed  o  Fedi,  gadawodd 
nifer  o  blant  Blwyddyn  5  &  6  yr  ysgol  yn 
llawn  cyffro  i  dreulio  penwythnos  yn 
Llangrannog.  Cawsant benwythnos prysur a 
oedd  yn  llawn  gweithgareddau  cyffrous. 
Buont  yn  marchogaeth,  sgïo,  nofio  ac 
aethant ar y beiciau modur budr.  Bu’r criw o 
blant  yn  ffodus  iawn  gyda’r  tywydd  braf,  a 
phenderfynwyd manteisio  ar hyn drwy  fynd 
am dro  lawr  i  bentref Llangrannog  i weld y 
traeth  ac  i  gael  hufen  iâ.    Cawsant  gyfle 
gwych  i  gymdeithasu  gyda  phlant  ysgolion 
cyfagos.  Diolch i’r staff a fynychodd y daith 
a  diolch  i’r  plant  hefyd  am  eu  hymddygiad 
gwych! 

Cyngor yr ysgol 
Mae’r amser wedi dod unwaith eto i ethol 
plant ym mlynyddoedd 1, 2, 3, 4, 5, a 6. 
Penderfynwyd ar y canlynol i gynrychioli eu 
dosbarthiadau : 
Dosbarth 5 a 6 ­  Gruff Morgan a Mali 
Morgan. Dosbarth 7 ­  Dafydd Veck a Daisy 
Babbage.  Dosbarth 8 ­  Ella Porter a Luke 
James.  Dosbarth 9 ­  Caitlin Shears a 
Steffan Veck.  Dosbarth 10 ­ Celyn Lewis a 
William Gajraj. Dosbarth 11 ­ Beca Harry ac 
Alex King. Dosbarth 12 ­  Joe Morris a Ffion 
Smith­Wilkes. 

Lliwiwch y cap 
gan ddilyn y côd 
rhifau yma. 

1 glas. 
2 gwyrdd. 
3 coch. 
4 melyn. 
5 oren. 

Lansio Nofel Catrin Dafydd 
Mewn  noson  arbennig  yn  Nhafarn  y 
Cornwall,  Trefynach,  lansiwyd  nofel 
ddiweddaraf  Catrin  Dafydd,  Y  Tiwniwr 
Piano.  Ymhlith  y  gwesteion  roedd  llawer  o 
drigolion Gwaelod y Garth a Ffynnon Taf  a 
rhai  o’i  hathrawon  yn  Ysgol  Gyfun 
Rhydfelen. 

Croeso 
Mae  Leah  ac  Eilir  Owen­Griffiths  wedi 
ymgartrefu yn Ffynnon Taf ers rhai misoedd 
ond mae’r croeso yn parhau yn gynnes. Mae 
Leah yn gweithio i’r Urdd ac Eilir yn Diwtor 
a  Threfnydd  Diwylliannol  yng  Ngholeg 
Prifysgol y Drindod, Caerfyrddin. Eilir hefyd 
yw  arweinydd  Côr  Godre’r  Garth  a  Chôr 
CF1  ac  mae  newydd  fod  yn  arwain 
Gymanfa  Ganu  y  Cymry  yn  yr  Unol 
Daleithiau.

Atebion i: Croesair Col 
34, Pen Bryn Hendy, Yr Encil, Meisgyn, Pontyclun. CF72 8QX 
erbyn 18 Hydref 2009 

Ar Draws 
1.  Rwyt  ti  Nia  a  100  arall  yn 

gwneud sŵn fel cloc. (6) 
4.  Parthed 100 a’r fro (6) 
9.  Mae  Daniel  yn  colli  un  ac  yn 

cymryd gwynt (5) 
11. Cist i’r clerigwr? (5) 
12. Daw Wendy ar ôl hynny. (5) 
13.Torri calon a danto. (9) 
15. Balm o’r eliffant (3) 
16. Mae’r anifail bach mewn poen 

(3) 
17. Lle i lun? Ie. Miniatur. (3,6) 
20. Cer i’r cyngerdd am y cig ffres 

(5) 
22. Tynnu a diosg (5) 
24. Rhaid heb  lais, cymryd un  i ôl 

y saim (5) 
25.  Annedd  o  gerrig  rhywle  yng 

Nghaerdydd. (6) 
26. Gwasted llecyn gwastad (6) 

I Lawr 
2.  Dechreu  a  gorffen  conffirmio. 

‘Rhen daid. (4) 
3.  Nid  ar  redeg  (cweit)  mae 

astudiaeth ednau (6) 
5.  Awen  1050  i’r  ymlysgiad  bach 

(5) 
6.  Damo’r cytundeb! (4) 
7.  Creiddiau gwlad (11) 
8.  Mae Cadi ddu’n ysgolheig (9) 
10. Colled o rywbeth anffafriol (9) 
13. Rhywbeth  neu unrhywbeth,  yr 

un peth yw (3) 
14.  Gwelir  ar  ddechrau  Ionawr  yr 

Arglwydd (3) 
18.  Mae  og  Dai’n  gwrthod  mynd 

(6) 
19.  Jini  neu  Siani  flewog  er 

enghraifft (6) 
21. Trueni uno y gofid a’r galar (4) 
23. Mae’n agor yn fwy ffurfiol. 

(4) 

Dyma gyfle arall i chi 
ennill Tocyn Llyfrau 

1  2  3  4  4  5  6 

7  7  8 

8  9  10 

11  12 

12 

13  14 

15  15  16 

17  18  19 

20  21 

20  21  22  23 

24 

25  26 

Atebion Medi 
1  N  A  T  U  R  Y  C  Y  W  Y  N 

C  R  CH  M  M  F  C 

A  F  A  L  A  N  S  9  Y  C  A  W  L 

R  M  F  W  R  R  A 

C  W  C  W  C  Y  D  R  A  N  N  U 

O  A  C  13  N  A 

11  U  N  D  Y  DD  C  E  G  I  N 

17  M  N  TH  S  M 

C  L  A  S  U  R  O  L  P  E  R  I 

O  D  N  G  LL  L  E 

P  L  A  I  D  I  S  E  L  D  E  R 

A  R  E  A  T  I  I 

22  LL  A  N  B  E  D  R  Y  F  R  O 

PONTYPRIDD 
Gohebydd Lleol: 

Jayne Rees 

Cartrefi newydd. 
Pob  hwyl  i  Amy Riley  a  Ryan  Jenkins 
yn  eu  cartref    yn  Lanwood  Road, 
Graigwen. Mae Ryan yn athro yn Ysgol 
Gyfun  Cwm  Rhymni  ac  Amy  yn 
arbenigo  ar  goluro  ac  wedi  bod  yn 
gweithio yn ddiweddar ar gyfres S4C ‘Y 
Teulu’. 

Dymuniadau  gorau  a  iechyd  da  i 
Owain , Medi, Twm a Teifi wrth iddynt 
ymgartrefu  yn  yr  Eglwys  Newydd  a 
disgwyl y babi newydd i gyrraedd. 

Merched y Wawr. 
Cychwynnwyd  y  tymor  newydd  yng 
nghwmni Wil Morus Jones, Y Comin yn 
siarad am ei elusen Bangla Cymru. 
Ar nos Iau, Hydref 8fed bydd Miriam 

Bowen  yn  dod  i  ddatgelu  rhinweddau 
Aloa  Vera.  Croeso  mawr  i  aelodau 
newydd  i  ymuno  a  ni  yn  y  YMCA, 
Pontypridd am 7.30p.m. 

Genedigaethau’r Haf. 
Llongyfarchiadau i Sara Mair a Robbie­ 
fe  gyrhaeddodd  eu mab  cyntaf  ym mis 
Awst yn Albertville, Ffrainc. Mae Osian 
Arran  yn  ŵyr  bach  i  Meinir  a  Brian 
Raby, Pontypridd. 

Hefyd ym mis  Awst fe annwyd Steffan 
Teifi  i  Siwan  a  Tom  Rainsbury.  Mae 
Steffan yn ŵyr cyntaf i Dave a Margaret 
Francis,  Parc  Prospect,  Graigwen.  (llun 
ar dudalen 13) 

Croeso mawr i’r ddau grwt  bach!



Ysgol 
Pont Siôn Norton 

Ffarwelio 
Trist  oedd  ffarwelio  gyda’n  pennaeth  Mr 
Alun Williams ar ddiwedd tymor yr Haf. Fe 
fu’n  aelod  o  staff  yr  ysgol  ers  1986  –  fel 
athro,  dirprwy  a  phennaeth  am  y  saith 
mlynedd  diwethaf.  Dymunwn  yn  dda  iddo 
yn  ei  swydd  newydd  fel  ymgynghorydd 
cynradd gydag ESIS ac estynnwn ein diolch 
iddo ar ran y  staff,  rhieni a’r disgyblion am 
ei arweiniad dros y blynyddoedd. 

Croeso 
Estynnwn  groeso  cynnes  i’n  pennaeth 
newydd,  Mr  Rhys  Lloyd.  Bu  Mr  Lloyd  yn 
bennaeth yn Ysgol Cwm Gwyddon cyn cael 
ei benodi  i  arwain ein hysgol ni. Dymunwn 
bob llwyddiant iddo yn ei swydd newydd. 

Croeso  hefyd  i Mr  Owain Williams  a  fydd 
yn  dysgu  Blwyddyn  3  am  dymor  yn  ystod 
cyfnod mamolaeth Mrs Angharad Williams. 

Penblwydd Hapus 
Llongyfarchiadau  i  Miss  Bethan  Davies, 
cynorthwywraig yn nosbarth Blwyddyn 1 ar 
ddathlu ei phen­blwydd yn 21 ain  oed ar Fedi 
23 ain . 

Sesiwn Stori 
Bu disgyblion Blynyddoedd 4, 5 a 6 i Theatr 
Gartholwg  i  wrando  ar  sesiwn  stori  gyda 
Michael Harvey. 

Clybiau Ysgol 
Nos Fawrth ­  Ymarfer Rygbi 
Nos Fercher ­  Adran yr Urdd 
Nos Iau ­  Clwb Canu 
Cynhelir  amryw  glybiau  yn  ystod  yr  awr 
ginio hefyd. 

Bore Coffi McMillan 
Cynhaliwyd  bore  coffi  McMillan  yng 
Nghapel  Pont  Sôn  Norton,  bore  Dydd 
Gwener, Medi  25 ain .  Mrs Michelle  Barry  a 
disgyblion  Blwyddyn  6  fu’n  gyfrifol  am 
drefnu’r bore. Estynnwyd gwahoddiad i rieni 
ac aelodau o’r gymuned leol. 

Rhandir 
Mae'r  rhandir  ar  Heol  Merthyr  gennym 
bellach ers chwe mis, ac mae tîm brwdfrydig 
o  Staff  a  Rhieni  a  Ffrindiau'r  ysgol  wedi 
gweithio  yn  ddiwyd  i  ddatblygu'r  Rhandir. 
Erbyn  hyn  mae  grwpiau  bach  o  blant  yn 
ymweld  â'r  Rhandir  yn  rheolaidd  ac  wedi 
gweithio'n  galed  i  chwynnu,  clirio,  plannu 
dyfrio,  ailgylchu  a  mwynhau  yn  yr  awyr 
agored.  Mae  gennym  sied  a  thŷ  tyfu  ac 
rydym  yn  edrych  ymlaen  at  blannu  hadau 
dros y gaeaf, yn barod i'w trosglwyddo i'r tir 
yn y gwanwyn. Bydd ychydig o gynnyrch y 
Rhandir ar werth yn y Ffair Nadolig a bydd 
y bwrdd Cynhaeaf yn llawn! 

Croeso 
Croeso cynnes i 38 o blant bach i’r dosbarth 
Meithrin  a’r  dosbarth  Meithrin  /  Derbyn. 
Maent yn barod yn ymgyfarwyddo â’r ysgol 
a braf gweld cymaint ohonynt yn mwynhau’r 
cyfleusterau a’r adnoddau symbylus sydd yn 
yr ysgol erbyn hyn. 

Profiad gwaith 
Diolch  am  gymorth  Ffion  Williams  a  Ben 
West  am  bythefnos  ar  ddechrau’r  tymor. 
Mae Ffion ar  ei  blwyddyn  olaf  yn astudio’r 
Gymraeg  ym  Mhrifysgol  Caerdydd  a  Ben 
hefyd ar  ei  flwyddyn olaf  yn astudio Hanes 
ym Mhrifysgol Abertawe. 

Gwellhad Buan 
Dymunwn fel ysgol gwellhad llwyr a buan i 
ddau  aelod  o  staff  yr  ysgol.    Cafodd  ein 
pennaeth,  Mr  Dafydd  Iolo  Davies  a’n 
dirprwy  Mrs.  Delyth  Williams  lawdriniaeth 
yn ddiweddar. Brysiwch nôl atom. 

Ymweliad 
Diolch  yn  fawr  i  Mr  Carwyn  Arthur  am 
gyflwyno 2 wasanaeth yn  yr ysgol yn  ystod 
mis  Medi.    Diolch  iddo  am  baratoi  mor 
drwyadl.    Bydd  Carwyn  hefyd  yn  cynnal  5 
sesiwn yn  yr ysgol gyda phlant blwyddyn 5 
wrth  astudio  llyfryn  parod,  ’Yr  Hen 
Destament ­ Beibl Chwilotair’, yn ystod Mis 
Hydref. 

Gartholwg 
Aeth plant blwyddyn 4,5 a 6 draw am y bore 
i’r  theatr  yn  ysgol  Gartholwg  er  mwyn 
gwrando  ar  y  storïwr  Michael  Harvey. 
Cawsant  sesiwn  fuddiol  iawn.    Bydd 
Michael Harvey hefyd yn ymweld â’r ysgol i 
gynnal  gweithdy,  ‘Ysgrifennu  Creadigol’, 
gyda phlant Blwyddyn 5 yn ystod yr hanner 
tymor. 

Clybiau’r ysgol 
Mae clybiau’r ysgol wedi  ail­ddechrau ar ôl 
yr Haf  .  Bydd  pêl­droed,  ar  nos  Lun,  y  côr 
yn cyfarfod ar nos Fawrth, Clwb yr Urdd ar 
nos Fercher a chlwb creadigol ar nos Iau. 

YSGOL GYNRADD 
GYMRAEG EVAN 

JAMES 
Croeso 
’Rydym wedi croesawu nifer o blant newydd 
i’r dosbarthiadau meithrin. 

Ymweliad Awdures 
’Roedd  plant dosbarth  8 wrth  eu  boddau  ar 
ôl  i  Mrs.  Loreen  Williams  dderbyn 
gwahoddiad  i  ddod  i  siarad  am  ei  llyfr 
‘Marged  a’r  Dinosor’.  Gwnaethon  nhw 
fwynhau  gwrando  arni’n  darllen  y  stori 
iddynt  ac  ’roedden  nhw  wedi  meddwl  am 
nifer  o  gwestiynau  yn  ymwneud  â’r  llyfr. 
Buont  yn  canu  caneuon  am  y  stori  ­  ac  yn 
actio  fel  dinosoriaid! Diolch  o  galon  i Mrs. 
Williams. 

Ymweliad Curadur 
Daeth  Curadur  Amgueddfa  Pontypridd  Mr 
Brian  Davies  i’r  ysgol  i  helpu  plant 
dosbarthiadau  11  i  14  i  wella’u  sgiliau 
ymholi  hanesyddol.    Gwnaeth  hynny  drwy 
holi  dosbarthiadau  11  a  12  am  blant  yn  y 
pyllau  glo  yng  nghyfnod  Oes  Fictoria  a 
siaradodd  gyda  dosbarthiadau  13  a  14  am 
arteffactau  o  gyfnodau  amrywiol.  Cafodd  y 
plant  eu  hysgogi  i  barhau  i  ymchwilio  gan 
ymweliad  Mr  Davies.  Diolch  i  Mr  Davies 
unwaith eto;  a  bydd plant dosbarthiadau 8 i 
12  yn  cael  cyfle  i  fynd  i  arddangosfa 
‘Doethineb  Hynafol’  yn  Amgueddfa 
Pontypridd yn ystod y mis nesaf. 

Gwasanaeth arbennig 
Cafwyd  gwasanaeth  arbennig  i  ddathlu 
Diwrnod  Owain  Glyndŵr.  Arweiniwyd  y 
gwasanaeth gan y plant hynaf a chyflwynodd 
plant dosbarth 8 grynoddisg o Heather Jones 
yn canu cân ‘Glyndŵr’. Ar ôl y gwasanaeth 
cafodd pob plentyn gyfle i roi rhubanau coch 
a  melyn  ar  eu  dillad  i  gofio  am  Owain 
Glyndŵr. 

Cyngor Yr Ysgol 
Bu cynnwrf wrth i blant yr ysgol bleidleisio 
dros  aelodau  newydd  i  gynrychioli  eu 
dosbarthiadau  ar  y  cyngor.    Byddant  yn 
cyfarfod  cyn  bo  hir  i  ymgymryd  â’u 
dyletswyddau newydd. 

Ysgol 
Gymraeg 
Castellau

Steffan Teifi Rainsbury 

Asiantaeth Athrawon 

R y d y m   y n   A s i a n t a e t h 
cydnabyddieidig  sy’n  darparu 
athrawon dosbarth  ar  gyfer  ysgolion 
cynradd  ac  uwchradd  Cymraeg  a 
Saesneg eu hiaith. 

Rydym yn arbenigo mewn: 
• Cyflenwi cyfnod Mamolaeth 
• Cyflenwi cyfnod Salwch 
• Cyflenwi  cyfnod  Cynllunio, 

Paratoi ac Asesu 
• Cyflenwi cyfnodau Cyrsiau 
• Swyddi Parhaol 

127 Bute Street, 
Bae Caerdydd. CF10 5LE 
t. 029 20 494560 
e. info@bayresourcing.com 

Pleidleisio yn Ysgol Evan James 

Mrs Loreen Williams fu’n sôn 
am  ‘Marged a’r Dinosor’ 

Rhandir Ysgol Pont Siôn Norton 

Y disgyblion a arweiniodd eim gwasanaeth i ddathlu 
Diwrnod Owain Glyndwr 

Howell Thomas, gofalwr Ysgol Pont Siôn 
Norton,  yn cael ei longyfarch gan Roy 

Noble am lwyddo yn ei arholiad 
Mynediad Cymraeg i Oedolion yn 

seremoni wobrwyo Cymraeg i Oedolion 
ym Mhrifysgol Morgannwg ar Fedi 21ain. 
Mae pawb ym Mhont Sion Norton yn 

falch iawn ohono.

TONTEG A 
PHENTRE’R 

EGLWYS 
Gohebydd Lleol: 

Sylfia Fisher 

Ysgol  y Dolau  Capel Salem, Tonteg 

Teimlwn falchder fod un o gefnogwyr selog 
Salem yn yr 80au, ­ Mair Wyn Davies ­ wedi 
ennill y gystadleuaeth cyfansoddi Emyn Dôn 
yn  yr  Eisteddfod  Genedlaethol.  Bu  Mair, 
Gwynhaf, Gavin a Huw yn gefnogwyr cyson 
cyn  symud  i  fyw  ym  Mhenybont  ar  Ogwr 
gyda  Mair  yn  barod  iawn  i  gyfeilio  beth 
bynnag fyddai’r achlysur neu, ambell waith, 
argyfwng! Gobeithio’n fawr y gwelwn lawer 
rhagor  o  ffrwyth  talent  Mair  ac  estynnwn 
longyfarchiadau gwresog. 
Ar  yr  ail  Sul  o  Fedi  cynhaliwyd 

Gwasanaeth  arbennig  iawn  o  dan  ofal  ein 
Gweinidog,  y  Parchedig  Peter  Cutts,  pan 
fedyddiwyd pedwar o bobl ifainc.  Y pedwar 
a  fedyddiwyd  oedd  Robin  Eliot,  Jennie 
Evans,  Nomini  Gqabu  a  Josh  Reddick  ac 
ymunodd  y  Gynulleidfa  i  ganu  emyn­dôn 
o’u dewis personol nhw cyn iddynt dderbyn 
y  llwyr  ymdrochiad.    Dewisodd  pob  un 
hefyd ddarn o farddoniaeth neu adnodau cyn 
derbyn y Bedydd.   Darllenodd  Jade,  chwaer 
Robin, ddarn o  farddoniaeth  roedden nhw’u 
dwy wedi  ei gyfansoddi’n  arbennig  ar gyfer 
yr  achlysur  allweddol­bwysig  hwn.    Y 
Gerddorfa,  o  dan  arweiniad  Simon 
Shewring,  oedd  â’r  gofal  am  y  cyfeilio 
hwyliog.  Ymunodd  pawb  i  gymdeithasu  a 
mwynhau’r Cinio Ffydd wedi’r Oedfa.  Bu’n 
fore  buddiol  iawn,  o  gyfeiriad  gwahanol 
gyfryngau. 
Syndod  rhyfedd  i  bob un yw’r newyddion 

fod  y  canlynol—Norman  Rowlands,  Bill 
Rogers a Trevor Hale ­ newydd gyrraedd yr 
oed  ag  8  o  flaen  y  0.    Dyma  ffaith  sy’n 
anodd iawn, os nad amhosibl, ei chredu. 

Tybed beth yw’r gyfrinach 
Sy’n cynnal nhw eu tri,­ 

Wel, cefnogi pawb a phopeth 
A wnânt bob dydd a bri. 

Llongyfarchiadau  cynnes  iddynt  gan 
ddymuno  y  gallant  gario  mlaen  am  gyfnod 
hir  i  fod yn hwb o frwdfrydedd i’r gweddill 
ohonom. 
Estynnwn  groeso  cynnes  i  Lisa Woodrow 

fel  aelod  newydd  i  Salem.   Mae  Lisa  wedi 
bod yn weithgar  a  chefnogol  iawn yn barod 
trwy arwain Gwasanaethau a rhoi pob gewyn 
ar waith  i  gynnal  amrywiaeth  o  drefniadau. 
Gwerthfawrogwn  ei  pherthynas  yn  fawr  a’r 
Capel.  Trosglwyddodd Lisa ei haelodaeth o 
Gapel  Seion,  Cwmaman  a  ddathlodd 
fodolaeth o 150 mlynedd ddechrau Medi. 
Cydymdeimlwn  a  Miss  Jean  Jones  ar 

farwolaeth ei chyfnither, Mrs. Sheila James, 
ddechrau  Awst.    Roedd  Sheila  wedi  treulio 
llawer o’i bywyd yn Lerpwl a chynhaliwyd y 
Gwasanaeth  Angladd  yn  Anfield.    Mae 
ganddi gysylltiadau agos  teuluol sy’n para  i 
fyw yn Nolgellau. 
Estynnwn  gydymdeimlad  hefyd  â  theulu 

John  Cynlais  James  o  Manorbier  Close, 
Tonteg  a  fu  farw  yn  Ysbyty  Brenhinol 
Morgannwg  ganol  Medi.    Roedd  John  yn 
wreiddiol o Pentre Rhondda ond wedi  llwyr 
ymgartrefu gyda’i deulu yn yr ardal hon.  Bu 
yn  gefnogol  i’r Achos  yn Salem am gyfnod 
hir. 

Croeso nôl i bawb ar ôl gwyliau’r haf. Mae’r 
athrawon  a  phlant  wedi  ymgartrefu  yn  ein 
hadeilad  newydd  ac  yn  mwynhau’r 
adnoddau ac amgylchfyd. Estynnwn groeso i 
athro newydd blwyddyn 5 Mr Aled Hopton, 
Emma  Owen  sy’n  dysgu  ym  mlwyddyn  1 
dros  dro  ac  i’n  gofalwr  Mr  Andy  Waters. 
Hefyd,  croesawn  yn  ôl  i’n  plith Ms  Emma 
Fear  a  Mrs  Kella  Thomas  Pitts.  Croeso 
cynnes i bawb. 
Mwynheuodd  blwyddyn  3  a  4  ddiwrnod 

Ffrengig  fel  cychwyn  i  astudio’r  wlad  yn 
ystod  eu  gwersi  Daearyddiaeth.  Cawson 
hwyl  wrth  ddysgu’r  iaith,  blasu’r  bwyd, 
dawnsio’r can­can a chwarae gemau croquet 
a  boules.  Diwrnod  o  hwyl  i  gael  blas  a 
chipolwg o’r wlad. 
Aeth  blwyddyn  5  a  6  i  Langrannog  yn 

ystod  mis  Medi.  Cawson  hwyl  a  sbri  yn 
ystod  y  penwythnos  prysur  gyda  thywydd 
heulog  a  chynnes.  Mwynheuodd  pawb  y 
nifer  helaeth  o  weithgareddau  oedd  ar  gael 
iddyn  nhw.  Da  iawn  i’r  plant  am  eu 
hymddygiad  ardderchog  a  diolch  i’r 
athrawon  a  roddodd  eu  penwythnos  i  ofalu 
amdanynt. 

Llwyddiant academaidd. 
Llongyfarchiadau  i  bobl  ifanc  ddawnus  a 
gweithgar yr ardal sydd wedi ennill graddau 
eleni  yn  enwedig    Catrin  Davies,  Y  Dell 
(Therapi Lleferydd , Caerdydd)  , Lisa  Jones 
y  Ridings  (Ffisiotherapi,  Caerdydd)    Laura 
Waring y Padocs (Hanes, Abertawe) ac Eleri 
Evans  y  Padocs  (Hanes  ,  Caerdydd)  . 
Llongyfarchiadau  i  Eleri  hefyd  ar  ei  swydd 
newydd. Bydd  yn dechrau gyda’r Urdd yng 
Nghaerdydd ym mis Medi. Mae Alun, brawd 
Eleri wedi cael canlyniadau Lefel A rhagorol 
a bydd yn mynd i Brifysgol Lerpwl  i astudio 
Ffisioleg.    Pob  lwc  a  dymuniadau  gorau 
iddo. 
Os  ydych  chi’n  nabod  rhywrai  eraill  sydd 

wedi cael  llwyddiant mewn arholiadau eleni 
beth  am  anfon  gair  neu  neges  ffôn  fel  ein 
bod  yn  gallu  eu  llongyfarch  wrth  eu 
h e nw a u ?     G a l l w c h   e ­ b o s t i o 
paulasyl@fsmail.net  neu  ffonio  01443  218 
266. 

Ysgol Gynradd 
Gymraeg Tonyrefail 

Croeso i’r ysgol 
Mae dwy athrawes newydd sef Miss Lewis a 
Ms Devonald  a dwy gymorth athrawon Mrs 
Jones  a  Miss  Long  wedi  ymuno  â  staff  yr 
ysgol.  Croeso cynnes iddynt i’r ysgol. 

Llongyfarchiadau 
Llongyfarchiadau mawr i Miss Morris a Carl 
ei gŵr ar eu priodas yn ystod gwyliau’r haf – 
mae hi bellach yn Mrs Morris! 

Llangrannog 
Treuliodd 28 o ddisgyblion Blynyddoedd 5 a 
6  benwythnos  llwyddiannus  iawn  yng 
ngwersyll  yr  Urdd  yn  Llangrannog.  Cafodd 
pawb  amser wrth  eu  boddau  yn mwynhau’r 
gweithgaredd  yn  haul  poeth  y  gorllewin. 
Diolch yn fawr i Miss Hughes, Mrs Fletcher, 
Mrs  Morris  a  Mr  Phillips  am  wirfoddoli  i 
edrych ar ôl y plant. 

Gweithdy Drama 
Cafodd Blynyddoedd 5 a 6 hwyl garw wrth 
gymeryd  rhan mewn gweithdy drama o dan 
arweiniad  Sara Lewis. Mae’r gweithdai hyn 
wedi ei  ariannu gan grant o gronfa  ‘Arian  I 
Bawb Cymru’.  Maent yn edrych ymlaen yn 
awyddus  i  barhau  â’r  gweithdai  yn  yr 
wythnosau i ddod. 

Clybiau Ar Ôl Ysgol 
Braf gweld cefnogaeth frwd i’r clybiau sydd 
yn cael eu cynnal ar ôl ysgol – pêl rwyd, pêl 
droed, clwb celf ac adran yr Urdd.

YSGOL GYFUN 
GARTH OLWG 

(Lluniau tudalen 16) 

GARTH OLWG AR DAITH! 
Taith yr Adran Addysg Grefyddol a’r 
Adran Hanes i Amsterdam, Gorffennaf 
2009 
Roedd  y  daith  yn  un  i’w  chofio!    Roedd 
amryw  o  bethau  i’w  gweld  yng  ngwlad 
hyfryd  yr  Iseldiroedd.   Aethom  i  ymweld  â 
thŷ Anne Frank a chawsom daith ar gamlesi 
hamddenol  Amsterdam.    Yn  Amgueddfa 
Van  Gough  caswom  gyfle  i  weld  ei  luniau 
enwog  ­ a chael teisen afalau yn y caffi! 
Roeddem yn aros mewn gwesty hyfryd yn 

Nordwik aan Zee ­ lle perffaith i fynd ar lan 
y  môr,  chwarae  “crazy  golff”,  neidio  ar 
drampolîn  a  bowlio.    Roedd  y  bwyd  yn 
flasus  a  chawsom  groeso  gwresog  gan 
berchennog  y  gwesty  a’i  deulu  ­  sydd wedi 
hen  arfer  derbyn  disgyblion  o  ysgolion 
Cymraeg erbyn hyn! 
Y  daith  i  Duinrell  oedd  y  peth  mwyaf 

cofiadwy ­ cyfle i gael hwyl yn y parc antur 
ac yna nofio yn  y parc dŵr.   Roedd y  siopa 
yn ddiddorol  ­  gweld y caws a’r clocsiau yn 
cael  eu  creu  ac  yna  cael  cyfle  i’w  prynu. 
Trueni am ddrewdod y caws! 
Diolch  i’r  athrawon  am  drefnu.    Cawson 

daith ddiddorol a  llawn hwyl. 

Taith  yr Adran  Ieithoedd Modern  i Barc 
Asterix Haf 2009 
Fel rhan o gwrs Ffrangeg Bl 7, aeth yr ysgol 
i  Barc  Asterix  ym Mharis.    Dechreuon  ni’r 
daith  hir,  tua  deuddeg  awr  ar  y  bws,  yn 
gynnar,  gydag  awr  ar  y  fferi  fel  saib.    Yn 
anffodus,  chwalwyd  ein  breuddwydion  fel 
disgyblion  o  gael  ‘ffilmathon’  di­baid    gan 
chwaraewr DVD oedd, er holl ymdrechion y 
gyrrwr,  yn  gwrthod  gweithio!    Bu  rhaid  i 
bawb  siarad  er  mwyn  diddanu  ei  gilydd  ­ 
tasg  anodd  iawn  ­  ond  rhoddodd  gyfle  i 
bawb ymarfer eu Ffrangeg cyn cyrraedd! 
Yn fuan, cyrhaeddom Ffrainc a newidiodd 

naws y bws  i  un o gyffro  llwyr.   Wrth yrru 
heibio’r  gwesty  roedd  pawb  yn  hapus  o 
glywed mai  yn  y  bwyty  pizza  ger  y  gwesty 
roeddem  am  fwyta.  Roedd  y  cyfle  i  gael 
gwely cyfforddus yn wych ar ôl yr oriau ar y 
bws! 
Ar  ôl  brecwast  traddodiadol  Ffrengig,  a 

digonedd  o  croissants,  roedd  yr  amser wedi 
dod  i  ymweld  â’r  Parc.    Roedd  y  cyffro  yn 
amlwg, ac ar ôl ciwio dipyn, death yr amser i 
fod  yn  rhydd  yn  y  Parc.    Aeth  pawb  i 
gyfeiriad gwahanol ­ rhai  i’r “roller coaster” 
pren  enfawr  a  oedd  yn  gwneud  i 
“Megaphobia” edrych  fel y  trên i  ben Eryri. 
Eraill i’r afon  anturus a oedd wastad yn oeri 
yn  y  tymheredd.    Rhoddwyd  sioeau  mwyaf 
rhyfedd ymlaen yn yr amffitheatr, a oedd yn 
drysu  hyd  yn  oed  yr  athrawon  Ffrangeg, 
wrth  i  eraill  fwynhau  sioe  anifeiliaid  y môr 
yn  Theatr  Poseidon.    Prin  oedd  modd 
gwneud popeth, ac roedd y diwrnod yn llawn 
i bawb.  Ond roedd mwy i ddod! 
Yn y nos aethom i Baris, ar daith i lawr yr 

afon Seine.  Roedd gweld y ddinas yn y nos 
yn  brofiad  newydd  a  gwahanol  i  bawb,  a 
buom  yn  ddigon  lwcus  i  weld  golau'r  Tŵr 

Eiffel  yn  cael  eu  troi  ymlaen.   Mae’n  rhaid 
bod  pawb  wedi  mwynhau  ­  doedd  dim 
problem cael pawb i gysgu'r noson honno! 
Hoffem  ddiolch  i’r  athrawon  i  gyd  am 

drefnu’r  daith  a  gwarchod  y  plant.    Hefyd, 
hoffwn  ddiolch  i’r  gyrrwr  am  ein  gyrru  o 
gwmpas  mor  amyneddgar  a  hefyd  i’r 
disgyblion  am  daflu  eu  hunain  mewn  i’r 
daith! 

Andrew Ross, Blwyddyn 13 

Cwrs Blwyddyn 7 yn Llangrannog 
Eleni eto, fe aeth criw mawr o Flwyddyn 7 i 
Langrannog ar gwrs  iaith.   Roedd yn gyfle  i 
bawb  ddod  i  adnabod  gweddill  y  Flwyddyn 
ac  i  fwynhau Cwmni  aelodau’r 6ed ac wrth 
gwrs athrawon egniol, anturus a brwd Ysgol 
Gyfun Garth Olwg! 
Roedd cyfle i wneud yr holl weithgareddau 

arferol  ­  sgïo,  merlota,  cwrs  rhaffau, 
gwibgartio  a  llawer mwy – a’r Gymraeg  yn 
llifo!   Yn ogystal â hyn  roedd noson gwis  a 
bingo,  twmpath  dawn  a  disgo,  eisteddfod 
lawen  a  chwaraeon  potes.    Digon  i  gadw 
pawb  i  fynd  ac  i  sicrhau  ein  bod  yn 
dychwelyd  wedi  blino’n  lân.    Yn  wir, 
treuliwyd  y  penwythnos  yn  dal  lan    gyda’n 
cwsg yn barod i ddechrau ein gyrfa go iawn 
yn yr ysgol ar y Dydd Llun. 
Diolch  yn  fawr  iawn  iawn  i’r  swogs,  yr 

athrawon  a  Miss  Menna  Lewis  am  sicrhau 
profiadau  mor  wych  i  ni  ar  ddechrau  ein 
gyrfa  yn  Ysgol  Gyfun  Garth  Olwg!  Rydyn 
ni’n edrych ymlaen !! 

Mabolgampau 2009 
Cynhaliwyd  mabolgampau  Ysgol  Garth 
Olwg  eleni  yn  Stadiwm  newydd  Lecwydd, 
am y  tro  cyntaf  ar  ei  newydd wedd.   Mae’n 
wych  bod  y  disgyblion  wedi  cael  cyfle  i 
gystadlu  ar  drac  o  safon  genedlaethol. 
Cafwyd  diwrnod  llwyddiannus,  gyda 
chystadlu brwdfrydig ac er i’r glaw ddod am 
gyfnod ni amharwyd ar hwyl y dydd.  Diolch 
i’r staff i gyd am eu cymorth parod yn ystod 
y dydd, ac i’r disgyblion am eu cystadlu a’u 
chefnogaeth frwdfrydig. 
A fydd un o’r disgyblion yma yn cystadlu 

yn Llundain ym 2012 ? 

Cyffro’r  Fagloriaeth 
Ym mis Medi eleni mae Blwyddyn 12 Ysgol 
Gyfun  Garth  Olwg  yn  torri  tir  newydd  – 
maent  i  gyd  yn dechrau astudiaethau a  fydd 
yn  arwain  at  gymhwyster  Bagloriaeth 
Cymru.  Bu llawer o gynnwrf yn yr ysgol ar 
ddiwedd  tymor  yr  haf  ond wnaethon  ni wir 
ddechrau  arni  gyda  diwrnod  anwytho  ym 
Mhrifysgol  Caerdydd  14  Medi  gyda 
myfyrwyr Ysgol Gyfun Gwynllyw ac Ysgol 
Gyfun  Cwm  Rhymni  yn  ymuno  gyda’i 
gilydd.  Trefnwyd  y  diwrnod  gan  Mr  Llyr 
Evans,  Cyd­lynydd  Bagloriaeth  yma  yng 
Ngarth Olwg. 
Meddai  Ms  T  Anne  Morris,  Pennaeth  yr 

ysgol  a’r  Campws,  “Mae’n  wych  i  weld 
myfyrwyr  y  dair  ysgol  yma  gyda’i  gilydd 
heddiw.   Mae’n ddathliad  o Gymreictod  yn 
ogystal  â  lansiad  y  Fagloriaeth  yn  y  dair 
ysgol.  Mae’n  ddiwrnod  cyffrous  i  ni  fel 
ysgol  heddiw  hefyd.  Wnaethon  ni  baratoi’r 
cais  tua  mis  Rhagfyr  y  llynedd  gan  wybod 
bod  llawer  iawn  o  ysgolion  wedi  cael  eu 
gwrthod.  Ond clywon ni ar ddechrau Tymor 

Cefn Llwyfan ym 
MHENWYTHNOS MAWR PONTY! 

(Llun tudalen 4) 

Nid  dim  ond  cyffro  mawr  diwedd  tymor 
oedd  yn  cynhyrfu  y  tri  ohonom  ni  ddiwedd 
Tymor  yr  Haf  eleni!!    Roedd  y  gwyliau’n 
denu ond roedd rhywbeth hyd yn oed yn fwy 
cyffrous na  chwech wythnos o  joio!   Ar 18 
Gorffennaf  cafodd  grŵp  ohonon  ni  o’r 
dosbarth Astudio’r Cyfryngau Bl 12  siawns 
arbennig  i  greu  ffilm  yn  ‘Ponty’s  Big 
Weekend’  gyda  Media4schools.  A  phwy 
oedd    yn  perfformio  ?  Wel  y  Sugar  Babes 
wrth  gwrs!    Roedd  yn  brofiad  anhygoel! 
Cawsom ni pasiau  i  fynd y  tu ôl  i’r  llwyfan 
er  mwyn  gael  siawns  i  weld  pwy  oedd  yn 
chwarae  a  chynnal  cyfweliad  gyda  nhw 
hefyd. Cyfwelon ni â Dj Ironik, Electovamp 
ac Alex Roots. Roedd un ohonon ni o  flaen 
camera  yn  gofyn  y  cwestiynau  ac  roedd  yr 
un arall y tu ôl i’r camera yn ffilmio’r gig. 
Roedd  y  profiad  yma  wedi  rhoi  llawer 

iawn  o  gefndir  i  ni  ar  beth  mae  pobl  yn  y 
swyddi hynny yn ei wneud. Roedd y profiad 
yma  hefyd wedi  ein  hysbrydoli  ni  i  chwilio 
am swydd yn y diwydiant yma. Mwynheuon 
ni’r  profiad  yn  fawr  iawn  a  hoffem  gael 
siawns  i  wneud  rhywbeth  tebyg  eto  yn  y 
dyfodol agos!   A’r Sugar Babes ? ?  Ah . . . 
dyna’r gyfrinach ! 

Gan Ieuan Matthews, Ellen Morgan 
a Ffion Rees Bl 13 

y  Gwanwyn  i  ni  fod  yn  llwyddiannus  ! 
Roedd  yn  newyddion  gwych  i  ni  fel  ysgol 
oherwydd mae’n rhoi’r cyfle i ni sicrhau bod 
ein  myfyrwyr  Ôl­16  yng  Ngarth  Olwg  yn 
cael mynediad i brofiadau cyfoethog a heriol 
a fydd, nid yn unig yn eu harwain  at radd A 
Safon  Uwch  ond  hefyd  yn  eu  gwneud  yn 
ddysgwyr annibynnol ac effeithiol.’ 

Gwobr Myfyriwr Ardderchog y Flwyddyn 
Griffin Mill 
Ar  ddechrau  mis  Medi  cynhaliwyd  Noson 
Wobrwyo Myfyriwr Ardderchog y flwyddyn 
yng  ngwesty’r  Holland  House  yng 
Nghaerdydd.    Noddir  y  wobr  gan  gwmni 
Griffin Mill,  Pontypridd,  sydd  am  gyfrannu 
mewn  modd  adeiladol  tuag  at  ansawdd 
addysg  pobl  ifanc  yn  yr  Awdurdod.    Mae 
pob  un  o’r  19  ysgol  uwchradd  yn  enwebu 
myfyriwr    ac  wedyn  byddant  yn  dod  at  ei 
gilydd  am  ddiwrnod  o  her  ac  antur.    Bob 
blwyddyn mae’n  ddigon  o  ryfeddod  i  weld 
yr holl weithgarwch y mae myfyrwyr Ôl­16 
wedi  cyflawni  o  fewn  eu  hysgolion  ac  o 
fewn  eu  cymunedau  lleol.  Ein  pleser  ni  fel 
ysgol eleni oedd enwebu Carys Thomas.  Er 
na enillodd Carys y brif wobr, enillodd wobr 
arbennig am ei doniau arweinyddol gwych a 
ddaeth  i’r amlwg ar y diwrnod awyr  agored 
wrth  iddi  annog,  cefnogi  ac  arwain  y 
myfyrwyr  eraill.      Llongyfarchiadau  i  ti 
Carys – a phob hwyl yn y Brifysgol! 

Prif Swyddogion 
Prif  swyddogion  eleni  yw  Osian  Williams, 
Rhys Bowen Jones, Gwennan Rogers a Rhys 
Taylor.   Maent eisoes wedi dechrau ar y  eu 
gwaith ac yn cymryd y cyfrifoldeb o ddifrif. 
Llongyfarchiadau i’r pedwar ohonoch.



16  Tafod Elái       Hydref 2009 

Yr Adran Addysg Grefyddol a'r Adran Hanes yn Amsterdam 

Y disgyblion yn disgwyl yn eiddgar tu allan i Barc Asterix, Paris. 

Taith ar yr Afon Seine. 

Blwyddyn 7 yn mwynhau yn 
Llangrannog 

Y Prif Swyddogion gyda Ms T Anne Morris y Pennaeth 

Y Mabolgampau yn Lecwydd 

Lluniau Garth Olwg


